
VHUṰOLO

 Ni nga dzula. Ndo lindela u bva kale uri ndi vhuye murahu
hafha Phoenix. Ndo takala zwihulu u vha fhano ano

masiari. Musi ndi Phoenix, hu na tshiṅwe tshithu ngazwo, tshi
dzulela u nnyita uri ndi pfe ndo dzula vhukati ha vhathu vha re
khonani dzanga, vhane vha mpfuna. Huno—huno ndi vhakundi
vha thabelo khulu vhe vha bva fhano uri vha nthabelele, lu na
miṅwaha. Ndi dzulela u elelwa muṱangano wa u thoma we nda
vha nawo fhano na Mukomana Outlaw, Mukomana Garcia, na
vhashumeli fhano vha ḓorobo. Murena vho fhaṱutshedza hani
musi ndi kha vhuswa ha miṱangano yanga! U bva tshenetsho,
Phoenix yo fara mihulu…Tshiṅwe tshithu tshi mbiluni yanga,
tshi konḓaho u ṱalutshedza.
2 Sa mutukana muṱuku, ndo dzulela u ṱoḓa u ḓa Phoenix. Ndo
dzulela u vhala nga ha soga. Ndi na zwirendo zwiṱuku zwe nda
ita nga haḽo, musi ndi tshemutukanamuṱuku, ngaArizona.
3 Ndo takala zwihulu u vha ene—ene mudzulapo zwino. Ndi a
kholwa ndo no tou aluwa nga ṅwahamuthihi, nahone khaṅwe na
u fhirisa. Fhedzi a si kanzhi ni tshi wana vhanzhi vho aluwaho u
fhirisa hezwo. Muṅwe na muṅwe ane nda ṱangana nae, ndi a ri,
“Naa ni mudzulapo?”

“Zwo luga, vhunga vhanzhi vha re hone. Ndo vha fhano lwa
tshifhinga tshilapfu.”
4 Huno—huno ndi a kholwa ndi ḓo teya u gonya nṱha ngei kha
mbulungo ya Apache, kana huṅwe fhethu, u wana mudzulapo
wavhukuma.
5 Huno muṅwe muthu o ralo, a si kale, a ri, “Mukomana
Branham, u takalela hani Arizona?”
6 Nda ri, “Zwo luga, tsho vha tshiṅwe tsha zwipikwa tshihulu
tsha vhutshilo hanga, u—u dzula Arizona, nahone Mudzimu vho
tendela zwi tshi ralo kha nṋe.”
7 Ri fhano phanḓa ri tshi tou vha kha mbekanyo ya tshumelo
ya Vhanna vha Vhubindudzi, zwine zwo no vha zwithu zwa
ṅwaha nga ṅwaha kha riṋe. Huno ano masiari, vhunga ro
kuvhangana fhano u itela u ranga u wanana phanḓa ha tshumelo
ine ya thoma vhusiku ha Ḽavhuṋa, ndi a tenda. Zwo vha
tshikhala tshanga, lwa yo fhiraho—miṅwaha miṱuku yo fhiraho,
u ḓa nahone nda fara heyi miṱangano miṱuku henefha u mona,
phanḓa ha musi muṱangano wa vhukuma u tshi thoma kha…
kana tshumelo, zwavhuḓi-vhuḓi, i tshi thoma.
8 Huno Mukomana Williams ndi khonani ya vhuḓi i funeyaho,
ene na Khaladzi Williams. Ndi na fhethu hu dudelaho
zwavhukuma mbiluni yanga u itela havho vhathu. Vha dzulela

u nthamba murahu, zwino ro takala u vuledza heyo thambo ano
masiari.
9 Na kha puḽatifomo, Mukomana Fuller, Mukomana Jewel
Rose, na Mukomana Tony Stromei u bva ngei Tucson, na
Mukomana Borders ene mulangi wa khuwelelo yashu. Huno
ene—ene murathu wa vhuḓi wa kale, Arganbright, ro vha roṱhe
kha dzinndwa nnzhi dzi konḓaho. Kha ḽiṅwe sia ḽa mulambo;
ndi lavhelela u dzula nae kha ḽiṅwe sia ḽa mulambo muhulu nga
ḽiṅwe ḽa maḓuvha.
10 A thi humbuli dzina ḽa murathu, ndo lingedza. Dzina
ḽaṋu ndi nnyi, murathu? [Murathu u ri, “Al Booher.”—Mudz.]
Booher, Mukomana Booher. Ndi—ndi a ḓivha tshifhaṱuwo
tshawe. Huno a si iwe we wa ṱalutshedza tshiṅwe tshifhinga u
itela…[“U ṱalutshedzela dzinganḓevhe.”] u itela dzinganḓevhe.
Hezwo ndi…

Huno ro takala zwihulu u vha na inwi noṱhe fhano.
11 Ndo vha ndi tshi khou lavhelesa fhasi hafha phanḓa hanga,
huno nda vhona dziṅwe dza khonani dzanga u bva fhasi henegei
Arkansas, henefha. Musi ndi fhano lwa u tou thoma, ndo ni
vhudza uri hoṱhe hune nda ya, ndi wana muṅwe muthu a
bvaho Arkansas. Ndi na vhuṱanzi, arali nda ya Ṱaḓulu, ndi ḓo
wana vhaṅwe henefho vha bvaho Arkansas, ngauri vho vha vha
fulufhedzeyaho zwavhukuma, vhathu vha vhungoho.
12 Huno zwino, kanzhi ndi amba tshifhinga tshilapfu, fhedzi
ndo lingedza zwine nda kona u a ita Maṅwalo anga na notsi u
itela uri ndi sa ambe tshifhinga tshilapfu. Huno ndi khou ṱoḓa u
rabelela vhalwadze musi ndi ngei Phoenix.
13 Zwino, Mulaedza une nda…Murena vho nṋeya wone,
tshiṅwe tshifhinga u ralo, ni a ḓivha, hezwi zwithu zwi a kwama.
Huno zwo vha nga yeneyo nḓila kha tshikhathi tshiṅwe na
tshiṅwe. Huno ndo lingedza zwine nda kona uri ndi dzule Nawo.
Ndi tshiṅwe tshithu. Huno arali ndi sa ambe hetsho tshithu tshe
Mudzimu a mmbudza, nahone arali tsho vha tshi—tshi si tsha
Mudzimu, zwenezwo Ene…zwo vha zwi tshi ḓo vha zwi si ho
Ipfini. Fhedzi arali zwi kha Ipfi, nahone pfulufhedziso ya ino
awara, zwenezwo ndi pfa uri ndi khou ita zwi re zwone, ngauri
ndi khou tou lingedza fhedzi u tevhedza zwe A fulufhedzisa kha
ino awara.
14 Huno zwifhinga zwinzhi musi ni tshi kwama muṅwe muthu
kha thioḽodzhi dzavho, vha ḓo lwa na inwi, nga u tou ṱavhanya.
Fhedzi hezwo a zwi teyi u ralo. Ndi a lingedza u…Ndi
wana khonani dzanga dza zwivhidzo zwa vhudinomineisheni
ho fhambanaho, na zwiṅwe zwinzhi, a thi athu u lwa na avho
vharathu. Nṋe-nṋe, ndi ya zwivhidzoni zwavho, hoṱhe-hoṱhe
hune vha ntendela uri ndi dzhene, nahone ndi ambe. Fhedzi a ri
teyi u lwa, nga kuhumbulele kuṱuku.

15 Fhedzi, ni a ḓivha, arali nda amba tshiṅwe tshithu tsho
fhambanaho u fhira zwi re mbiluni yanga, ndi ḓo vha ndi
mudziatshimbevha. Huno ndi—ndi…Kha zwi vhe kule! Ndi
nga teya u ṱangana Nae nga ḽiṅwe ḽa maḓuvha, sa muitazwivhi,
fhedzi a thi ṱoḓi u ṱangana Nae sa mudziatshimbevha. Fhedzi
ndi khou ṱoḓa u vha wa ngoho. Huno arali nda sokou ri, “Zwo
luga, ndi ḓo sokou litsha Hezwi ngauri vhaṅwe vhoṱhe vha
tenda hezwi, hezwo,” zwenezwo-ha ndi muthu-ḓe? Ni nga si
vhe na fulufhelo kha nṋe, nahone ndi nga si vhe na fulufhelo
kha Mudzimu kana kha nṋe muṋe, musi ndi tshi ṱungunudza
zwo leluwa.
16 Muṅwe na muṅwe u teya u vha na tshithu tshine a vha na
vhuṱanzi natsho. Huno hafho ndi hone hune na nga gogoḓedza
lutendo lwaṋu, ndi musi ni na vhuṱanzi. Fhedzi u swika ni tshi
vha na vhuṱanzi, arali hu na mbudziso, i litsheni u swika ni tshi
vha na vhuṱanzi.
17 Zwino Billy o ṋetshedza garaṱa dza thabelo, zwine nda
elekanya uri o…Ee, ndo mu vhudza uri a ralo. Huno ndi a
tenda uri o mmbudza, hu si kale, uri o ralo. Huṅwe fhethu u
mona na henefho, ndi ḓo vhidza vha si gathi kha muduba wa
thabelo, a si kale, uri vha rabelelwe. Huno arali garaṱa yaṋu i
sa vhidziwe…Arali—arali ya vhidziwa, kha ndi ralo, huno ni
si na vhuṱanzi uri Mudzimu ndi mufhodzi nahone U khou ya u
ni fhodza, u ḓa nṱha hafha a zwi nga ni thusi, ngauri a ni nga
fhodziwi. Inwi, arali hu na mbudziso, i ri ni, “Zwo luga, zwino,
arali hu na tshiṅwe tshithu vhutshiloni hanga, ndi khou teya u
tshi dzudzanya zwavhukuma,” ni ye ni tshi dzudzanye, tsha u
tou thoma, huno zwenezwo ni vhuye murahu kha muduba wa
thabelo, ni a vhona.
18 Ngauri, phodzo ndi vhurotho ha vhana. Izwo ri a zwi
limuwa. Zwi kha tshipfumelelo, huno tshipfumelelo tshi thoma u
shumiswa kha mimuya yashu. Huno phodzo yo dzulela u rangela
phanḓa mulaedza muṅwe na muṅwe, nahone yo dovha ya vha
yone nḓila ya u kuvhanganya vhathu. Huno ndi yone…
19 Vhathu vhanzhi vha ḓo lambedza muṱangano wa phodzo,
vhanzhi vha ḓo ḓa kha muṱangano wa phodzo, kana kha
vhuṱambo ha nyimbo, fhedzi musi zwi tshi ḓa kha muya u
ṱungufhadzaho wo xelaho uri u tshidziwe, a hu na vhathu
vhanzhi vha takalelaho izwo. Vha sokou…Fhedzi hetsho ndi
tshone tshithu tsha ndeme. Phodzo khethwa na vhuṱambo
ha vhuimbeleli, na zwiṅwe zwinzhi, zwi tou vha…Vhunga
Mukomana Bosworth o dzulela u ri, “Ndi tshiṋuvhe kha huka.”
Huno ni sumbedza khovhe tshiṋuvhe, hu si huka.
20 Huno ndi zwenezwo, u ita uri vhathu vha thetshelese lwa
tshikhalanyana, u swika hune na kona u vha sumbedzamulaedza
waṋu. Mudzimu vho ita zwenezwo kha tshikhathi tshiṅwe na
tshiṅwe, kha tshikhathi tshiṅwe na tshiṅwe, ho dzulela u vha

na khuwelelo ya phodzo. Huno arali i khuwelelo ya vhukuma
ya phodzo, murahu ha heyo khuwelelo, tshifhinga tshoṱhe, hu
na mulaedza. A hu na tshiga tshine tsha ṋekedzwa u sokou vha
tshiga; tshi khou rangela phanḓamulaedza.
21 Huno ndi tenda zwithihi uri zwo tou ralo, miṅwaha ya
fumisumbe yo fhiraho, kana miṅwaha ya fumimalo zwino, uri
Murena vho nthuma nnḓa uri ndi thome u rabelela vhalwadze.
Zwo itamvuseledzo khulu vhukati ha vhathu. Vhalanda vhanzhi
vhahulu vha Mudzimu vha ya kha dzikhuwelelo dza phodzo,
nahone, fhedzi khuwelelo ya phodzo, nga yone iṋe, arali na dzula
kha kuitele kuthihi kwa zwe na dzulela u vha zwone, hu na
tshiṅwe tshithu tsho khakheyaho, heyo khuwelelo ya phodzo a i
bvi ha Mudzimu. I teya u ranga u kunga muhumbulo, ni a vhona,
yawanamuhumbulo, huno zwenezwo hu namulaedza.
22 Yesu, musi A tshi bvelela, a tshi fhodza vhalwadze, na
zwiṅwe zwinzhi, O vha a Muporofita muhulu khavho vhoṱhe.
Fhedzi musi A tshi thoma u vha vhudza Ngoho, ya Mafhungo
maḓifha, Zwe a vha A zwone na zwe A ḓela zwone, zwenezwo
O vha a—O vha a so ngo tsha vha na bvumo murahu ha hezwo.
Huno heyo ndi nḓila ye zwa dzulela u ralo kha tshikhathi tshiṅwe
na tshiṅwe, nahone zwi ḓo ralo u ya phanḓa.
23 Zwino ri fhano ano masiari, huno zwenezwo masiari a
matshelo kha ino audithoriamu nthihi. Zwoṱhe ndi nga iri ya
vhusumbe nṱha ha tshithoma. Naa izwo ndi zwone, murathu?
[Murathu u ri, “Hafu u bva kha iri ya sumbe.”—Mudz.] Hafu
u bva kha iri ya sumbe, masiari a matshelo, kana madekwana,
huno zwenezwo madekwana a Ḽavhuvhili. Huno ndi elekanya
uri madekwana a Ḽavhuraru, nao-vho. [“Hai, ngei Ramada Inn,
Ḽavhuraru.”] Ngei Ramada Inn, Ḽavhuraru. Huno zwenezwo
Ḽavhuṋa, ndi zwone, ndi thoma yone—yone tshumelo. Huno arali
Murena vha tshi funa, ndi khou ṱoḓa u vha ndi fhano zwoṱhe zwi
tshi iteya.
24 Ndi fhano, murathu waṋu, muthusi kha Muvhuso wa
Mudzimu, u ni thusa kha tshiṅwe na tshiṅwe tshine nda kona.
U fhindula mbudziso dzaṋu, zwi nga iteya ndi si kone u zwi ita.
Fhedzi, nga thabelo, ri ḓo pfesesa arali ra zwi rabelisa nahone
ra ya kha Mudzimu nga hazwo, huno ri si dzhiye kuhumbulele
kwashu.
25 Arali ni tshi khou lwala, ndi tama arali ndo vha ndi tshi nga
ni fhodza, fhedzi a hu na muthu ane a kona u ita hezwo. Zwo
dzula zwo no fhela. Phodzo yo dzula kha inwi. Ndi lutendo lwaṋu
kha mishumo yo khunyelelaho ye Mudzimu a ita kha Khaḽivari,
nga Yesu Kristo. Huno nnḓani ha hezwo, a hu na phodzo; nahone
nnḓani ha hezwo, a hu na u tshidziwa; a hu na tshivhidzo, a
hu na dinomineisheni, a hu na mirabelo, a hu na tsho hwalaho
u tshidziwa. Yesu Kristo, “Ene o didelwa vhutshinyi hashu,
nga ntho Dzawe ro fhodzwa. Ene o didelwa vhutshinyi hashu,

vhutshinyi,” ni mpfarele, “nga ntho Dzawe ro ralo,” zwoṱhe zwi
kha tshifhinga tsho fhiraho, “ro fhodzwa.” Zwino, nga hezwo!
26 A thi na tshilapfu fhedzi tshikhala tshiṱuku tsha u amba,
ano masiari, na inwi, khaṅwe ya fumbili, miniti ya furaru, huno
zwenezwo ra ya u tshimbidza muduba wa thabelo. Ḓuvha ḽiṅwe
na ḽiṅwe, sa misi, vhathu vhaswa vha a ḓa, ngauralo hu ḓo vha
na garaṱa ntswa dza thabelo dzine dza ḓo ṋetshedzwa. Fhedzi
ri ḓo ita hezwo zwoṱhe maanḓani ashu, zwoṱhe zwine Mudzimu
vha ḓo ri tendela uri ri ite, u rabelela muthu muṅwe na muṅwe a
lwalaho ane a ḓa, ane a ṱoḓa u rabelelwa.
27 Arali hu na zwithu zwo raloho zwa muthu a no fhufhela
ngomu, a faho, zwa shishi kana tshiṅwe tshithu-vho, ngamini, ni
nga vhonaMukomanaWilliams, Billy Paul, kana vhaṅwe vhavho
uri vha vha dzhenise lufherani, arali vha sa ṱoḓi u…Vha nga
si dzule, vha khou fa, vha tea u shumelwa zwino, zwo luga, vha
vheyeni lufherani uri ndi kone u vha swikelela nga u ṱavhanya.
28 Fhedzi ndi zwavhuḓi nga maanḓa, arali ni si ho kha tshiimo
tsha shishi, hune na ḓo sokou—hune na ḓo sokou dzhiya maitele
aṋu na—na kutendele kwaṋu, huno na sokou zwi sukumedzela
thungo lwa miniti, lwo eḓanaho u thetshelesa zwine Luṅwalo
lwa amba, huno zwenezwo na zwine Mudzimu a ita nga zwe A
fulufhedzisa. Huno hezwo zwi ḓo fhaṱa lutendo. Huno a ni nga
teyi na u vha kha muduba wa thabelo, kana a hu na a no ḓo ni
rabelela. No fhola kale, arali na nga tou zwi tenda. Ni a vhona?
Huno heyo ndi ndivho yazwo, ndi u ni tendela, ndi u vhuisa
luvalo, kha inwi, hezwo ndi zwe Yesu a ni itela.
29 A zwi ṱhogeyi uri ni ḓe nṱha hafha nahone ni gwadame, huno
ni rabele, u swika ni—u swika ni tshi tshidziwa. No no tshidziwa,
fhedzi ni teya u zwi ṱanganedza. U rabela haṋu a hu zwi iti.
Lutendo lwaṋu ndi lwone lwo no ni tshidza, hu si nga thabelo.
Fhedzi, “No tshidziwa nga lutendo.” Zwithihi nga phodzo. Ndi
a kholwa roṱhe ri a zwi pfesesa.
30 Huno arali hu na vhatsinda khoroni dzashu, ri khou ṱoḓa
izwo ni tshi zwi ḓivha, a nga vha nṋe, kana hetshi tshigwada
tshine nda vha fhano natsho, Vhanna vha Vhubindudzi vha
Mafhungo-maḓifha O Fhelelaho, a ri imeleli tshiimiswa tsha
dinomineisheni na tshithihi. Ri tou imelela vhatendi vha
Vhakriste kha dzidinomineisheni dzoṱhe. Muṅwe na muṅwe o
ṱanganedzwa. Ro tou takala u vha na inwi. Ni ri, “Zwo luga, ndi
wela fhasi ha tshiṅwe tshivhidzo, naa ndi nga rabelelwa?” A ni
teyi u wela fhasi ha tshivhidzo, a ni teyi u ita tshithu fhedzi u
sokou ḓa nṱha hafha na tenda Mudzimu. Ndi zwenezwo fhedzi
zwine na teya u ita. Mudzimu u ita zwiṅwe zwoṱhe.
31 Zwino, ndi—ndi…ndo tshimbila na Bivhili nthihi, u bva
tshe nda thoma dzikhuwelelo dza phodzo, kana u rabelela
vhalwadze, zwavhuḓi-vhuḓi. Ngei Houston, Texas, ndo ṋeiwa
Bivhili, miṅwaha yo fhiraho, miṅwe miṅwaha ya fumimalo yo

fhiraho, nga Mukomana Kidson na tshigwada tshawe. Huno nda
tshimbila na heyo Bivhili, phanḓa namurahu, umona na shango,
u swika hune ya tou kherukana, masiaṱari a kwatuwa.
32 Ndi kha ḓi tou bva u ṋeiwa Bivhili ntswa. Huno zwithu
zwi mangadzaho…a thi o fhambanaho; ndi a fulufhela vhoinwi
vhathu a ni nkhumbuleli uri ndi o fhambanaho. Musi ndi tshi
ṋeiwa heyi Bivhili, vho vha vha na zwiṱuku…tswayo mbili
ṱhukhu khayo, dzi ngaho zwitambo. Ndi Bivhili i fanaho na ye
nda vha ndi nayo.
33 Mukomana Kidson o nṋeya iṅwe ye ya vha i Bivhili ya
Scofield, zwino, hu si ngauri ndi a tendelana na Vho. Scofield
kha notsi dzavho. Zwino, vhaṅwe vha vhoinwi vha a ralo,
vhaṅwe vha vhoinwi a vha ralo, fhedzi ndi khou ita uri ni ḓivhe
uri a thi dzhii Bivhili ya Scofield ngauri ndi a tenda hezwo.
Ngauri, o ita uri i vhe na ndima dzine nda…Heyo yo vha iṅwe
ya Bivhili yanga ya u thoma, nahone ndo guda u i vhala sa
zwenezwo. Huno ndi sokou fara Bivhili nthihi. Ine, arali ndo vha
na Thompson Chain, zwo vha zwi tshi ḓo vha zwi khwiṋe. Ndo
vha ndi tshi ḓo wana ḽiṅwalwa ḽanga u ṱavhanya kha Thompson
Chain Reference.
34 Fhedzi musi ndi tshi vula Bivhili, riboni ya u thoma kha
Bivhili yo vha i tshithu tshi so ngo ḓoweleyaho, he ya vha i hone.
Ho vha hu he Solomo a kumedza thembele ya Mudzimu, nahone
Vhugala ha Mudzimu ha vha vhuhulu nga maanḓa, vhugala ha
Shekinah tshifhaṱoni, u swika hune vhotshifhe vha kundelwa u
shumela.
35 Huno ṱhale i no tevhela yo vha yo dzula he Esere a vhuya
nahone a kumedza thembele.
36 Huno tswayo ṱhukhu ya vhuraru, ye mufumakadzi wanga a
mpha nahone a i vheya kha Bivhili, a sa zwi ḓivhi, o ṅwala dzina
ḽanga khayo, na zwiṅwe-vho, yo vha yo dzula kha Marko 11:22.
O sokou i vheya kha Bivhili, huno ya dzula henefho, hune, “Arali
na amba na heyi thavha, ‘sudzuluwa.’” Huno noṱhe ni a zwi ḓivha
uri ndi lini he Luṅwalo lwa vha lumuhumbuloni wanga, vhoinwi
vhathu vha theiphi, ndi musi hovho vhusindi vhu tshi bvelela,
henefho kha—kha…Ndi zwenezwo kokotolo.
37 Huno zwenezwo zwi so ngo ḓoweleyaho ngazwo ho vha uri,
tshiṋoni tshanga tshine nda tshi takalela, tshere, tshifanyiso
tshatsho tsho vha tshi kha luswayo, tshiṋoni tshiṱuku na khana
tswuku. Vhungamukundi a tshi ṱuwa, he tshiṅwe tshifhinga tsho
vha tshi tshiṋoni tsha buraweni; fhedzi ho vha hu naMuthu we a
vha a khou fa, ḽiṅwe ḓuvha, kha tshifhambano, huno tsha pfela
vhuṱungu hoyu Muthu nga maanḓa u swika he tsha fhufhela
khae uri tshi lingedze u bvisa zwipikiri tshone tshiṋe, huno tsha
mbo wana Malofha hoṱhe u mona na khana yatsho, huno u bva
zwenezwo tsho vha na khana tswuku. Heyo ndi nḓila ine nda—

nda ṱoḓa u ṱangana naMutshidzi wanga, na nṋe-vho, naMalofha
Awe kha yanga…ngomuha khana yanga, khambilu yanga.
38 Huno zwenezwo muṱangano wanga wa u thoma, Mulaedza
une nda khou ṱoḓa u rera ngomu hafha, ndi ngei Phoenix,
Arizona. Phoenix ndi tshiṅwe tshithu tshine tsha kona u takuwa
fhethu hu si na tshithu. Hezwo ndi zwine Mudzimu a ita. U
dzhiya tshithu zwatsho, a takusa tshithu tshi pfalaho khatsho.
39 HunoMulaedzawanga anomasiari, ndo u rina, kha ya furaru
i tevhelaho kana miniti ya fuiṋa, “vhuṱolo.” Huno ndi khou ṱoḓa
u vhala kha Luṅwalo lune…
40 Miṅwaha miṱuku yo fhiraho, hune, ndi ḓo dzhiya Bivhili,
nahone nda ni tendela na nṋetshedzaBivhili, musi ndi tshi thoma
vhushumeli hanga; huno nda sokou dzhiya Bivhili yaṋu, nahone
vhunzhi ha vhoinwi nommbona ndi tshi zwi ita, nda sokou i vula
sa zwenezwo, huno nda ri, “Murena, u gai Mulaedza wanga?” Ya
vuleya kha Yoshua, ndima ya vhu1, Bivhili iṅwe na iṅwe ine na
nṋetshedza.
41 U swika vhuṅwe vhusiku bono ḽi tshi bvelela, ḽine na ḽi ḓivha,
huno nda vhona iyo Bivhili i tshi tsa i tshi bva Ṱaḓulu, na tshanḓa
tshi na koḽoro kha tshanḓa, sa hezwi ha tsela ndimana dza ṱahe
dza u thoma dza Yoshua.
42 Hafho ndi hune nda khou vhala hone, ano masiari, u itela
u vhala hanga, kana u vhalwa ha Luṅwalo lwanga. Ḽiṅwalwa
ḽanga ḽi khou wanala kha ndimana ya 10 na yone—yone…Ndi
amba ndima ya 10 na ndimana ya 12.
43 Phanḓa ha musi ri tshi vula Bivhili, kha ri kotamise ṱhoho
dzashu lwa tshifhinganyana. Zwino ṱhoho dzashu na mbilu
dzashu dzo kotamiswa, kha ri elekanye hezwi. Ri so ngo tendela
hezwi zwa vha muṱangano zwawo; ri vha na yo raloho tshifhinga
tshoṱhe. Fhedzi kha ri rabele Mudzimu, muṅwe na muṅwe
washu, uri hezwi zwi vhe zwi fhirisaho, u swika hune Vhuhone
haMudzimu hu ḓo ralo u vha hone khamuṱanganowoṱhe.
44 Khotsi wa Ṱaḓulu, ri a livhuwa nga hetshi tsha vhuḓi nahone
tshikhala tshi ṱhonifheyaho tsha u vha fhano Phoenix nga ano
masiari, ro kuvhangana kha ino audithoriamu khulu fhano,
vhukati ha havha vhathu. Huno zwino ri tsini na u dzhena kha
Ipfi. “Huno Ipfi ḽo itwa ṋama nahone ḽa dzula vhukati hashu.”
Huno ngavhe zwi tshi ralo hafhu,Murena, uri Ipfi ḽi vhe ṋama, Ḽi
ḓo shela kha tshivhidzo Tshau na vhathu Vhau, u itela u vuledza
pfulufhedziso dza ino awara.
45 Vhunga ri tshi limuwa uri ri—ri khou khunyeledza
tshifhinga, tshifhinga tshi khou fhela. Tshi khou ṱumana
na u ya nga Hu Sa Fheli. Huno ri kha Khunzikhunzi ya
Vhukovhela. Huno vhunga vhutshilotshedza ho tshimbila, u
bva Vhubvaḓuvha u ya Vhukovhela, zwo ralo na Mafhungo
maḓifha o tshimbila naho. Huno zwino a hu na fhethu ha u ya
fhedzimurahu Vhubvaḓuvha hafhu. Zwo khunyeledzwa.

46 Huno ri a rabela, Khotsi wa Ṱaḓulu, uri ino i vhe awara khulu
kha riṋe roṱhe, uri ri kone u pfa Vhuhone ha Muya Mukhethwa,
Muṅwali wa ḽino Ipfi, murahu kha tshifhaṱo tsha thebarenakeḽe
ya ṋama; a tshi ḓivhonadza Ene muṋe kha riṋe, kha u hangwela
zwivhi zwashu, u hangwela vhutshinyi hashu, na fulufhelo ḽa uri
Ha nga vhili tshivhi kha mutendi, na fulufhelo ḽa izwo. Na uri U
ḓo fhodza maṱungu ashu, nahone a bvisa vhone—vhone vhathu
kha wiḽitsheya na kha makobodo; huno a vha ṋeya u vhona,
avho vho pofulaho; na—na nyengedzedzo ya maḓuvha, a havho
vhane vha khou lovha ngamalwadze a ofhisaho a ngaho pfuko na
lufhia, o engedzeyaho, na vhulwadze vhuṅwe na vhuṅwe vhune
ṅanga dzashu dza kundelwa u lafha. Zwi fhira hezwo, fhedzi,
Mudzimu, U fhira ṱhoḓuluso dzoṱhe dza tshisaintsi. U fhira
maṅaṅa oṱhe. Khwaṱhisedza kha vhalanda Vhau, ano masiari,
u ambiwa na u pfiwa ha Ipfi Ḽau, kha thero ya: Vhuṱolo. Ngauri
ri zwi humbela nga Dzina ḽa Yesu. Amen.
47 Zwino kha Bivhili, Yoshua ndima ya 1, na Yoshua ndima ya
10. Ndima ya 1 na ndimana ya 1.

Zwinomurahu ha lufu lwaMushemulandawaMURENA

zwa ḓa zwa vuledzeya, uri MURENA vho amba na Yoshua
murwa wa Nunu, mushumeli wa Mushe, vha ri,
Mushe mulanda wanga o fa; zwino-ha takuwa, huno

u ye ngei Yorodane, iwe, na havha vhathu vhoṱhe, kha
shango ḽe Nda vha ṋeya ḽone, na kha vhana vha Isiraele.
Hoṱhe hune ṋayo dza mulenzhe waṋu dza kanda,

henefho Ndo ni ṋeya hone, vhunga ndo amba na Mushe.
U bva sogani na heyi Ḽibanoni na mulamboni muhulu,

mulambo wa Furate, na shango ḽoṱhe ḽa Vhahethe, na
kha…u kovhela ha ḓuvha, hu ḓo vha phendelashango
yaṋu.
A hu nga vhi namuthu namuthihi ane a ḓo kona u ima

phanḓa hau lwa maḓuvha au oṱhe a vhutshilo: vhunga
Ndo vha na Mushe, ngauralo Ndi ḓo vha na iwe: A thi
nga u laṱedzi, kana u u ṱutshela.
Ita nga maanḓa nahone wo ḓifunga: ngauri kha havha

vhathu iwe u ḓo khethekanya hone vhuḽaifa ha shango,
he Nda anela vhokhotsi avho uri ndi ḓo vha ṋeya.
Tenda wa ita nga maanḓa nahone wo ḓifunga, uri iwe

u tevhedze u ita u ya nga mulayo wo fhelelaho, we
wanga…weMushe mulanga wanga a u laya wone: u so
ngo fhambana nawo wa pambutshela tshanḓani tshauḽa
kana tshamonde, uri iwe u ite zwi ḓivhaleyaho hoṱhe
hune wa ya.
Heyi bugu ya mulayo i so ngo ṱuwa mulomoni wau;

fhedzi u i elekanye masiari na vhusiku, uri u kone
u tevhedza u ita zwoṱhe zwo ṅwaliwaho ngomu: nga

zwenezwo iwe u ḓo ita uri nḓila dzau dzi vuleye, nahone
zwenezwo iwe u ḓo vha a ḓivhaleyaho.
Naa A tho ngo u laya? Ita nga maanḓa nahone wo

ḓifunga; u so ngo ofha, nahone u so ngo vhilaela: ngauri
MURENAMudzimu wau u na iwe hoṱhe hune wa ya.

48 [Mukomana Branham zwino u vhala Yoshua 10:12-
14—Mudz.]

Zwenezwo Yoshua a amba na MURENA nga ḓuvha ḽe
MURENA a kumedza Vhaamori phanḓa ha vhana vha
Isiraele, huno a ri phanḓa ha Isiraele, Ima kha…
Ḓuvha, ima…henefho Gibeoni; huno iwe, Ṅwedzi,
muedzini wa Ayaloni.
Huno ḓuvha ḽa ima, na ṅwedzi wa ima, u swika vhathu

vha tshi ḓilifhedzela kha maswina avho. Naa izwi a zwi
ngo ṅwaliwa kha bugu ya Vhavhuya? Ngauralo ḓuvha
ḽa ima vhukati ha ṱaḓulu, nahone ḽa lenga u kovhela ḽa
fhedza tshifhinga tshi ngaho tsha ḓuvha ḽoṱhe.
Ḓuvha ḽine ḽa nga ḽeneḽo a ḽo ngo tsha vha hone kana u

vhuya ḽa vha hone, heMURENA a pfa ipfi ḽa muthu: ngauri
MURENA o lwela Isiraele.

49 NgavheMurena vha tshi engedza phaṱhutshedzoDzavho kha
u vhalwa haMaipfi Avho. Zwino thero anomasiari ndi:Vhuṱolo.
50 Zwino, ipfi vhuṱolo, vhunga ndo vha ndi khou ḽi lavhelesa uri
ndi vhe na vhuṱanzi uri—uri ndi khou amba zwone, ipfi vhuṱolo
ḽi amba hezwi, u ya nga Webster, ndi “tshithu tshi mangadzaho,
fhedzi tsha ngoho.” Zwino, ni a ḓivha, ro a pfa maambiwa a
kale, uri—uri, “Ngoho ndi nnzhi” (vha zwi vhidza mini izwo?)
“tshimangadzo tshihulu u fhira khumbulelo,” ngoho yo ralo.
Ngauri, musi muthu a tshi amba ngoho, tshiṅwe tshifhinga zwi
a mangadza.
51 Ndi ḓivha khonani yanga, ine, nṱha ngei Colorado. Vho vha
na ṱhoḓuluso ye ya iteya, vha khou ya u ṱoḓulusa eleke. Huno
ho vha hu na ṱhoho dza fumbili-nthihi dza eleke sambini. Huno
khonani yanga, musi, o vha o vhuya murahu a tshi bva u zwima,
huno musi mulangi a tshi bvelela. Huno vho badela mutengo
muhulu, ndondolo yo ralo, u itela inwe ya idzi thuthuthu dza
mahaḓa, uri vha humele murahu vha sedzane na eleke. A ri, “Ho
funa ni so ngo shumisa heyo tshelede yoṱhe. Ndi nga ni vhudza
uri hu na eleke nngana murahu hafho.” Huno vha sokou mu sea.
Vha ri, “Hu na nngana?”
52 A ri, “Hu na dza fumiṱahe.” A ri, “Ho vha hu na dza fumbili-
nthihi, huno ndo vhulaya mbili dza idzo.”
53 Huno mulangi a mu sea. U tou tendelwa u vhulaya nthihi
fhedzi, u ya ḓivha. Huno a ri, a ri, “Ee, ndi a ḓivha uri wo ralo.”
54 “Zwo ralo,” a ri, “hezwo ndi zwe nda ita. Ho vha hu na eleke
dza fumbili-nthihi, huno nda vhulaya mbili.”

55 Huno mulangi a sokou seya nahone a humela murahu. Huno
ndi henedzo dze dza vha dzi hone, eleke dza fumiṱahe. Ni
a vhona?
56 A rembulutshela kha nṋe, a ri, “U ya vhona, mufunzi, itou
amba ngoho, vhathu a vha nga i tendi.” Ni a vhona, itou amba
ngoho, ngauralo a i ngo ḓoweleya u fhira khumbulelo.
57 Yoshua ndi Bugu hafha, zwavhuḓi-vhuḓi, ndi Bugu ya
thengululo, ya Testamente ya Kale. Yoshua, ri ḓo teya u i dzhiya
sa zwenezwo, Bugu ya thengululo. Ngauri, yo ralo, thengululo i
na zwipiḓa zwivhili. Thengululo, hoṱhe, i na zwipiḓa zwivhili.
Hezwo ndi, ndi “u bva kha” na “u dzhena kha.” Zwi dzhiya
zwipiḓa zwivhili u ita thengululo, “u bva kha,” “u dzhena kha.”
58 Mushe o fanyisa mulayo we wa vha bvisa Egipita, huno,
ngeno-vho, Yoshua o fanyisa tshilidzi tshe tsha vha dzhenisa
kha shango ḽo fulufhedziswaho. Iṅwe nḓila, ho vha u ralo,
wone—wone mulayo na tshilidzi zwo vha zwithu zwivhili zwo
fhambanaho kha ndayo ya Mudzimu. Zwino, mulayo wo vha
bvisa, Mushe, huno Yoshua a vha dzhenisa ngomu.
59 Zwi dovha hafhu zwa imela tshiṅwe tshithu tsha ḓuvha
ḽashu. Zwino zwi imela, vhunga vho vha vha lwendoni,
vha tshi bva ngei—ngei Egipita vha tshi ya kha shango ḽo
fulufhedziswaho, na riṋe-vho ro bva kha shango ḽa Egipita,
u vilingana, ri nḓilani yashu ya u livha kha Shango ḽo
fulufhedziswaho. “Nḓuni ya Khotsi Anga hu na madzulo
manzhi; arali zwo vha zwi so ngo ralo, Ndi musi ndo ni vhudza,”
Yohane 14. U bva “nnḓa ha,” u ya u dzhena “ngomu.”
60 Ndi mulayo une wa ri ḓisa kha u limuwa uri ri khou
khakha, fhedzi ndi tshilidzi tshine tsha ri hangwela. Mulayo
a u na fulufhelo ḽa—ḽa thengululo, ngauri wone…huno u u
khunyeledza. A u na tshilidzi khawo, ngauri mulayo u sumba
fhedzi uri ni muitazwivhi, fhedzi tshilidzi tshi ni vhudza uri ni
bvisa hani khazwo. Mulayo ndi pholisa ḽi ni pangaho khothoni
fhedzi, fhedzi thengululo ndi Yone Ine ya ḓa ya badela mbilo
yaṋu; huno “u bva kha,” na “u ya kha,” u ya kha tshilidzi.
61 Efesa. Zwino ri wana tshithu tshithihi, Testamente ya Kale,
ndi elekanya uri heyi Bugu ya Yoshua i a tendelana. Ipfi ḽi
tendaho khayo, ḽi ḓo vha, Bugu ya Efesa ya Testamente ya Kale.
Bugu ya Vhaefesa ya Testamente yaKale, zwi ḓo vha zwa vhuḓi u
vhidza heyi Bugu yaYoshua, ngauri i khou tendelana kha hezwi.
62 Zwino ri wana uri Yoshua a tshi imela tshilidzi, kana tshiṅwe
tshipfumeleli, tshine tshi nga si vhe hone nga tshifhinga tshithihi
tshine mulayo wa vha hone ngatsho.
63 Na mulaedza muṅwe na muṅwe wo ralo, une wa isa phanḓa
vhathu, a u ṱangani na mulaedza wo fhiraho. U nga si zwi kone.
Hafho ndi hone hune na vha na khakhathi ṋamusi. Yesu o ri,
“Naa muthu u ya dzhiya tshone—tshone tshipiḓa tshiswa tsha
nguvho huno a tshi vheya kha tsha kale? Kana a shela veini ntswa

kha boḓelo ḽa kale? Vha a lovha. Zwi a vha thuthubisa.” Vha nga
si zwi imele.
64 Huno Yoshua na luthihi o vha a nga si dzhene kha
vhushumeli hawe u swika Mushe o no ṱuwa. Ngauralo ni a
i vhona ndimana ya u thoma afha, “Mushe mulanda Wanga
o fa; zwino takuwa nahone u ise hafha vhathu kha shango
ḽo fulufhedziswaho.” Mushe, u imela mulayo, wo shuma kha
tshifhinga tshawo wo fhedza. Ndi, mulayo wo shuma kha
tshifhinga tshawo wo fhedza.
65 Vha thoma u tshimbila, ngoho, na tshilidzi, na u rangani
hazwo. Phanḓa ha musi vha tshi vha na mulayo, vho vha
vha na tshilidzi. Musi vha hangei Egipita, vha si na mulayo;
ho vha hu si na na muthihi fhasi hafho, ho vha hu tshi tou
vha na vhotshifhe, na vhaṅwe-vho, fhedzi vho vha vha si na
milayo. Mulayo wo vha u sa athu u ṋetshedzwa. Tshilidzi
tsho vha bveledzela muporofita. Huno, nahone, tshilidzi tsho
vha bveledzela tshipfumelelo, ngwana ya tshiṱhavhelo. Ri khou
ya u dzhena kha hezwo kha ino vhege, kha tshiṱhavhelo,
malofha, ngauri henefho ho dzula phodzo yaṋu. Ngauralo u
ya…Tshipfumelelo tsho bveledzwa phanḓa ha musi hu tshi
vha na mulayo. Tshilidzi tsho vha hone phanḓa ha mulayo, nga
tshifhinga tshamulayo, na ngamurahu hamulayo.
66 Ngauralo Yoshua o vha a henefho, a tshi imela tshilidzi, o vha
a honemusi mulayo u hone, fhedzi o vha a nga si kombetshedzwe
musi mulayo u tshe vhuimoni hawo.
67 Huno zwo ralo na kha tshivhidzo tsha shango kha ḽino ḓuvha
ḽa u fhedza! Tsho bvelela, tsho tamba tshipiḓa tshatsho, fhedzi
hu khou ḓa tshifhinga tshine tsha teya u guma. Tshi teya u ralo.
Hu khou teya u vha na Vhaefesa, na afha-vho, vha luno lwendo,
vhunga zwo ralo kha dziṅwe nyendo. Hu teya u ḓa Vhaefesa,
yone Efesa, Muefesa wa luno lwendo. Lavhelesa.
68 Ngeno uyo mulayo wo vha u nga si tshidze muitazwivhi,
vhunga ndo sumbedzisa. Wo vha u nga si ralo. Ngauralo shango
ḽo fulufhedziswaho ḽi sumbedza ḓuvha ḽa tshilidzi. Ni a vhona, o
vha a nga si vha dzhenise, kha ulwo lwendo.
69 Huno arali na lavhelesa, kha holuya lwendo, vho vha na
maga mararu a lwendo lwavho. Tsha u thoma ho vha u lugiselwa
nga lutendo, fhasi ngei Egipita, fhasi ha ngwana ya tshiṱhavhelo.
Zwenezwo vha fhira Lwanzhe Lutswuku, vha dzhena hone—
hone sogani, phandekano, ine ya fanyisa ḽiṅwe ḽiga ḽa lwendo.
70 Ngauri, fhasi ha ndugiselo, musi vhoṱhe vha tshi luga,
zwenezwomusi vha tshi ḓa kha—khaLwanzheLutswuku, ho vha
na u khakha hafhu. Vhathu a vho ngo tenda, murahu hamusi vho
vhona zwithu zwinzhi zwe Mudzimu a ita. A vho ngo tenda naho
zwo ralo. Huno Mudzimu a vula Lwanzhe Lutswuku nahone a
vha wedza, zwine ro funzwa uri vhathu vhoṱhe vho lovhedzelwa
kha Mushe, fhasi ha Gole na lwanzhe.

71 Zwino vho lovhedziwa, vho shanduka nahone vha
lovhedzwa, huno vha bva uri vha tshimbile kha vhutshilo
vhuswa, kha shango ḽiswa, kha lwendo luswa, vhukati ha vhathu
vhaswa, tshanḓa tsha Mudzimu tshi khavho. Fhedzi zwa fhelela
nga u swika fhethu, kha hoyu mutshimbilo we vha vha nawo,
hune vho vha vha so ngo fushea nga mutshimbilo wavho wa
tshilidzi. Vha toḓa u ḓa kha tshithu tshine vha teya u tou ḓiitela
vhone vhaṋe.
72 Zwino hafho ndi hone hune vhathu vha elekanya, ṋamusi,
nga phodzo Khethwa, kana muṅwe mushumo wa tshilidzi, wa
Mudzimu, uri hu na tshithu tshine na teya u ita. Inwi, a hu
na tshithu tshine na teya u ita fhedzi u tou tenda, itanu tenda
Mudzimu.
73 Huno, vha ralo, arali vho vha vho isa phanḓa! A vho ngo
fhiwa pfulufhedziso fhasi ha mulayo. Pfulufhedziso yo fhiwa
murahu ha mulayo, hu si na zwine vha teya u ita khayo, “Ndo
ni ṋeya shango, iyani khaḽo!” Fhedzi phanḓa ha musi vha tshi
swika kha pfulufhedziso, vha dzhiya tsheo ya uri hu na tshithu
tshine vha teya u ita vhone vhaṋe.
74 Huno, hezwo, ri kha ḓi zwi wana vhukati ha vhathu. Ro
ḓigogoḓedza kha u vha nga heyo nḓila, “Hu na tshithu tshine ra
teya u ita.” Ri pfa zwenezwo, uri ri teya u vha na tshiṅwe tshithu
khazwo.
75 Zwo ralo ni na tshiṅwe tshithu khazwo, hetsho ndi u
ḓikumedza lufuno lwaṋu, kuhumbulele kwaṋu, kha lufuno na
kuhumbulele kwa Mudzimu Ramaanḓa, huno zwo khunyelela.
Ndi zwenezwo fhedzi zwi ṱoḓeyaho. Itanu dzhiya pfulufhedziso
Yawe, ni so ngo elekanya tshiṅwe tshithu-vho. Tshimbilani
Ngayo, hunoMudzimu u ḓo ita zwo salaho zwoṱhe.
76 Zwenezwo vho ṱoḓa mulayo. Huno Mudzimu u dzulela u ni
fha lutamo lwambilu yaṋu; O fulufhedzisa u ralo. Fhedzi ri wana
uri, musi vha tshi bva nga ḽiga ḽithihi kha sia ḽa zwe Mudzimu a
vha fulufhedzisa zwone, zwenezwo hezwo ho vha hu mupfa kha
ṋama u swika mulayo u tshi bviswa, u swika Yesu Kristo a tshi
ḓa nahone a vhambiwa uri a bvise mulayo. Ho vha hu mupfa
kha ṋama.
77 Huno tshiṅwe na tshiṅwe tshine na lingedza u ita nga inwi
muṋe, tshi ḓo shuma u nyadzisa inwi muṋe. Tshi ḓo shuma u
ḓisa zwivhi kha inwi muṋe. Itanu tenda Mudzimu fhedzi, huno
ni zwi dzudzanye. Zwe Mudzimu a fulufhedzisa, “Ndi Murena
Mudzimu Wau Ane a fhodza malwadze au oṱhe.” Ni a vhona?
“Arali hu na muṅwe vhukati haṋu, a lwalaho, vha litsheni vha
vhidze vhahulwane vha tshivhidzo.” O fulufhedzisa, “Mishumo
ye A ita, i ḓo itwa tshivhidzoni Tshawe.”
78 Ndi ngamini ri tshi teya u ṱanganedza zwiimiswa, na zwiṅwe
zwinzhi, zwine zwa ḓo ṅwala izwo nnḓa ha Bugu? Ni a vhona,
zwi—zwi vha mupfa ṋamani. Huno fhano kha tshifhinga tsha

vhufhelo, ri ṱangana na izwo hafhu, ro tou livhana tshifhaṱuwo,
zwi kha Vhamethodisi, Vhabaphuthisi, Vhaphuresibatherieni,
na vhaṅwe vhanzhi, ni a vhona. Inwi, ni nga si bvele phanḓa; ni
teya u humela murahu kha Mafhungo maḓifha o fhelelaho oṱhe.
Zwo vha zwo itelwamuthu o fhelelaho, ngaMudzimu o fhelelaho
We a ita ṋama nahone a dzula vhukati hashu. Huno ri a zwi ḓivha
uri hezwo zwithu ndi ngoho.
79 Zwino arali ra lavhelesa, zwenezwo, lwendo lwavho sogani
ndi hone he vha wana phoswo yavho khulwanesa ye Isiraele ya
vhuya ya ita, u swika Khaḽivari, ho vha musi (kha Ekisodo 19)
vho ṱanganedza mulayo madzuloni a tshilidzi. Vho vha vha na
tshilidzi. Vho vha vha na muporofita. Vho vha vha na—vho vha
vha na ngwana ya tshiṱhavhelo. Vho vha vha na thengululo. Vho
fhiriswa kha Lwanzhe Lutswuku. Vho fhodzwa malwadze avho.
Vho wana maḓi u bva kha tombo ḽo rwiwaho. Vho vha vha na—
vho vha vha namana i bvaho ṱaḓulu. Zwoṱhe zwine vha ṱoḓa zwo
bveledzwa, huno fhedzi vho ṱoḓa tshiṅwe tshithu-vho.
80 Zwino hezwo ndi tshifanyiso tsho khunyelelaho tsha
Vhaefesa vhashu ṋamusi, kokotolo. Ro bva fhasi ha Luther; ra
fhira kha u itwa vhakhethwa, fhasi haMethodisi; huno ra ḓa kha
mbuyedzedzo, fhasi ha Pentekoste. Kokotolo sa zwe zwa ralo,
lwendoni lwa sogani. Huno musi Mudzimu a tshi ri bvisa, ro ita
zwa vhuḓi. Fhedzi ro ita mini? Ro ṱoḓa u nga vhaṅwe vhoṱhe.
Zwino ri wanulusa uri tshilidzi ndi tshone tshithu tshi tshoṱhe
tshi ri fhirisaho, hu si mulayo.
81 Yoshua hafha ndi tshifanyiso tsha vhushumeli ha ḓuvha ḽa u
fhedza. Ni a vhona? Zwino elelwani aḽa maga mararu a lwendo.
Oṱhe o fhela, tsha u thoma mulayo na tshiṅwe na tshiṅwe tsha
teya u ima, ngauralo uri Yoshua…Huno Yoshua ndi ipfi ḽithihi
sa Yesu, “Yehova-mutshidzi,” we a vha bvisa sogani ḽavho a
vha isa kha shango ḽo fulufhedziswaho. Zwino ndi a ḓivha uri
vhanzhi vho fara…
82 A thi ṱoḓi u hanedzana na matshudeni, fhedzi vhanzhi vho
fara ḽa uri shango ḽo fulufhedziswaho ḽi fanyisa Ṱaḓulu. Ḽi nga
si fanyise Ṱaḓulu. Ḽi nga si ralo, ngauri vho vha na dzinndwa,
dzikhakhathi, na u sinyuwa, na zwiṅwe zwoṱhe, kha shango ḽo
fulufhedziswaho. A ḽi fanyisi Shango ḽo fulufhedziswaho.
83 Fhedzi dzhielani nzhele, phanḓa hamusi vha tshi dzhena kha
shango ḽo fulufhedziswaho, dzone dzoṱhe—dziphambano dze—
dze dza takuwa vhukati havho. Vho…Tshiṅwe tsha zwithu
zwihulu ho vha hu Kora. Ho ngo ṱoḓa hovhu vhurangaphanḓa
ha muthu muthihi. Dathan, na uri vho ḓisa hani phanḓa ha
Mushe nahone vha lingedza u mu vhudza uri “wone—wone
mulaedza u teya u amba hezwi,” huno vha vheya ṱhalutshedzo
yo fhambanaho khazwo, kuhumbulele kwavho kha zwe zwa vha
zwi zwone. Huno muṅwe na muṅwe wavho a lovha! Muṅwe na
muṅwe!

Yesu o ri, “A hu na namuthihi wavho fhedzi vho lovhaho.”
84 Vho ri, “Vhokhotsi ashu vho ḽa mana sogani, lwa miṅwaha
ya fuiṋa,” Yohane Mukhethwa 6.

Yesu o ri, “Hunomuṅwe namuṅwewavho o fa.”
85 U fa zwi amba “u fhandekanywa lwa Tshoṱhe.” Vhoṱhe vho
fa, ngeno vho ḓifhelwa nga u pfa mulaedza, ngeno vho ḓifhelwa
ngamana ye yawa. Hu si iṅwemana; mana ya vhukuma!
86 Fhedzi musi hu tshi ḓa tshifhinga tsha musi Biḽiamu a
tshi bvelela na pfunzo yawe ya mazwifhi, huno a ri, “Roṱhe
ri vhathihi. Ndi nga mini ri sa ṱuwi roṱhe nahone ra tendela
vhana vhashu vha tshi malana? Ri lushaka luhulu. Ri ḓo ni ita
vhahulu na riṋe.” Zwino muthu ufhio na ufhio a na u pfesesa ho
ḓoweleyaho ha tshimuya a nga kona u vhona tshithu tshithihi
kokotolo na ṋamusi, u malelana vhoṱhe nga tshavho. Huno
tsho vha tshivhi tshi sa hangwelei. A zwo ngo hangwelwa kha
Isiraele.

Fhedzi zwenezwoYoshua a takuwa u itelamupfuluwo.
87 Zwino ro funziwa, kha Nzumbululo ndima ya 6, ndi a tenda,
ee, ndima ya 6, ya Mapfundo a Sumbe. Hezwo zwi teya…Bugu
i teya u pfuṋelwa nga zwiphiri zwa sumbe, kana Mapfundo a
Sumbe, Nzumbululo 6. Huno nga ḓuvha ḽa u fhedza, Nzumbululo
10, kha Nzumbululo 10, ri wana uri Laodekia, murumiwa wa u
fhedza wa tshikhathi tsha u fhedza, huno nga tshifhinga tsha
tshiporofito tshawe, uri Mapfuno a Sumbe a ḓo vulwa, zwiphiri
zwa sumbe, zwiphiri zwa sumbe zwe zwa sala.
88 Kha tshikhathi tshiṅwe na tshiṅwe ho vha na zwiṅwe
Zwazwo zwo siiwaho. Muvhuedzedzi ho ngo vha na tshifhinga
tsha u Zwi londola. Maḓuvhani a Luther, o rera u itwa o lugaho
nga lutendo fhedzi. A ṱuwa, vha ita tshivhidzo.Murahu ha hezwo
ha bvelela Wesley, a rera u itwa mukhethwa. Zwa ralo henefho.
Huno ha bvelela Pentekostaḽa.
89 Fhedzi ro fulufhedziswa, u ya nga Nzumbululo 10, u ya
nga Maḽiaxe 4, na Luka Mukhethwa 22:17, na dziṅwe-vho, uri
hu teya u ḓa yo—yone Vhaefesa kha hezwi. Zwo fulufhedziswa
henefho, dzikhonani. Hu teya u ḓa Vhaefesa, uri hezwi zwiphiri
zwa sumbe zwa Ipfi ḽa Mudzimu zwi ṱanululwe. Huno ndi kha
tshikhathi tsha Laodekia hune hezwi zwa iteya. Ndi a tenda uri
ri kha—ro swika.
90 Ndi a tenda uri ri murunzini wa u Vhuya ha Murwa wa
Mudzimu. Huno vhunga Yoshua, phanḓa ha musi Vhaefesa i
tshi takuwa, ngauralo na Yohane Mulovhedzi o takuwa phanḓa
ha Vhaefesa yo tevhelaho. Huno ro fulufhedziswa iṅwe, inwe
Vhaefesa. Zwo ambiwa hafha kha Luṅwalo, ngauralo ndi
elekanya uri ri khou tshila kha Vhaefesa hafhu. Murahu hafhu
kha…Ro fulufhedziswa uri izwo zwe zwa siiwa nga tshifhinga
tsha hezwi zwikhathi zwa sumbe.

91 Zwino ni nga si engedze tshithu kha heyi Bugu, kana u ṱusa
tshithu u bva Khayo. Nzumbululo 22:18 i ralo, “Ane a ḓo vhuya
a ralo, a engedza ipfi ḽithihi, kana u ṱusa Ipfi ḽithihi, tshipiḓa
tshawe tshi ḓo bviswa kha Bugu ya Vhutshilo.” Zwino ri nga si
engedze kana u ṱusa.
92 Ngauralo ri a zwi ḓivha uri Luther o vha a nga si Zwi
swikelele; Wesley, na vhaṅwe, vhavhuyedzedzi, Knox, Finney,
Calvin, u tsa fhasi, na vhaṅwe, a vho ngo Zwi wana zwoṱhe,
fhedzi zwe vha vha vha nazwo ho vha hu Ngoho ya Mafhungo
maḓifha.
93 Fhedzi zwino maḓuvhani a u fhedza, ro ṋeiwa u pfesesa, nga
Ipfi, uri ri khou ya u Zwi pfesesa, ngauri hu ḓo ḓa tshikhathi tsha
Efesa khazwo. Huno ri fhano! Zwino, vhuṱolo! Ndi ḓo sia hezwo
tshikhalani, ngauri ndi tou vha na miniti ya fumi yo salaho huno
zwenezwo ri ḓo vha namudubawa thabelo. Vhuṱolo!
94 Hu na vhaṅwe vhathu, vha ṋamusi, vha sa tendi kha
maḓembe. Vha ri vha sokou “vha vha nga si tende kha tshithu
tsho raloho sa maḓembe kha tshino tshikhathi tsha zwino.” Zwo
luga, a thi ṱoḓi u amba tshiṅwe tshithu tshi si tsha vhuḓi nga uyo
muthu, fhedzi vho oma tshimuyani. Vho, vho, vho tou—vho tou
pofula tshimuyani. A vha na maṱo a tshimuya kana zwipfi zwa
tshimuya, na luthihi. Ngauri, a hu na muthu ane a nga dzula
gogoni ḽa vhathu, hune Muya Mukhethwa wa khou tsa, hu si
na ndavha arali a muitazwivhi o fhelelaho, kana a ene, fhedzi
vho vhofheya u ṱalukanya Vhuhone ha Mudzimu, musi ni tshi
vhona Ipfi ḽe A fulufhedzisa ḽi tshi vuledzwa. Zwenezwo ni teya
u vha no tou oma miraḓo; huno musi ni tshi zwi vhona nga
maṱo aṋu, zwi tshi iteya, zwenezwo ni ḓo teya u vha ni bofu,
tshimuyani, a thi khou amba lwa ṋama. Fhedzi ni ḓo vha no
tou pofula lwa tshimuya, nahone ni na fumbili-ya vhufumbili,
u vhona ha ṋama.
95 Ni a elelwa Eḽiya fhasi ngei—ngei Dothani, musi a tshi bva
nahone a rwa mmbi yoṱhe ya pofula? Bivhili yo ri o ralo. Huno a
vha rangela phanḓa u ya tshikwekweni, ngeno vha sa ḓivhi uri
o vha a ene nnyi. Huno ngeno a nga nḓila ye a vha a tshi teya
u vhonala ngayo, na zwiṅwe zwinzhi, huno a bva a ya khavho.
Fhedzi vho vha vho pofula.
96 Huno ni nga ima Vhuhoneni ha Mudzimu tshilaho, ni
nga ima fhasi ha nḓodzo ya Muya na Zwi vhona zwi tshi
iteya, naho zwo ralo a Zwi nga ni kwami. Ni nga vhona zwe
Mudzimu a amba, na rerelwa zwone lwo khunyelelaho nahone
zwa vhonadzwa, naho zwo ralo ni sa dzhene ngomu, “a ni Zwi
tendi,” zwenezwo, henefho, a ni swikelelei ha. No dzula no fa, no
oma, no pofula, no lozweya. Vho vha vho ralo lwo fhelelaho.
97 Shango. Ndi a vhilahela, arali uyo muthu muthihi a sa tendi
kha maḓembe, ndi a vhilahela arali vha tshi nga kona u vha
zwithu zwine zwi konaho, zwi re zwa vhukuma, ndi hezwo

zwo sumbedzwaho nga tshisaintsi? Ndi a vhilahela arali no
vha ni na muṅwe rasaintsi, kana muṅwe muthu-vho a sa tendi
kha maḓembe, uri a nṱalutshedze uri iḽi shango ḽo imisa hani
kha tshitendeledzi tshaḽo. Ḽi fara hani tshifhinga tshaḽo lwo
khunyelelaho, u mona na ikhweitha na nḓila ine ya tshimbila
ngayo, nahone lwo khunyelelaho? A ri na mitshini, watshi, kana
luṅwe lushaka, lune lwa nga fara tshifhinga sa hezwo; zwi nga
fhambana nga miniti miṱuku ṅwedzi muṅwe na muṅwe. Fhedzi
heḽo ḓuvha ḽi dzula ḽi ngonani. Miṅwaha ya zwigidi i a mona, a
ḽi sudzuluwi; zwo tou ralo, zwo khunyelela.
98 Ṅwedzi wo zwi kona hani, une wa vha kha maela dza
dzibiḽioni u bva kha ḽifhasi, fhedzi u kha ḓi kona u langa gabelo.
Mmbudzeni uri hani kha ino ṋaledzi ine ra tshila khayo, ṅwedzi
u vha hani na vhuṱumani kha maḓi kha ḽifhasi? Nga tshisaintsi,
mmbudzeni uri zwi itea hani. Zwi nga si iteye, ngauri a hu na
nḓila ya tshisaintsi ya u zwi amba. Fhedzi Mudzimu o vheya
ṅwedzi uri u lavhelese lwanzhe. Huno musi ṅwedzi u tshi thoma
u humela murahu, musi ḽifhasi ḽi tshi sendela kule, hu dzhena
gabelo ngomu. Fhedzi musi ḽi tshi phaphama, matsheloni a no
tevhela, ḽa lavhelesa murahu nga heyi nḓila, gavhelo ḽi humela
murahu vhuimoni haḽo. Ndi mulavhelesi.

“Oo,” ni ri, “hezwo zwi tou wanala khunzikhunzini ya
lwanzhe fhedzi.” Hai.
99 Hezwo zwi hone nṱha hafha Arizona, u humela murahu kha
muvhuso wa Kentucky, hoṱhe hune na gwamulindi fhasi mavuni
lwo tsaho lune na wana maḓi a muṋo. Ni ḓo zwi wanulusa, musi
heḽo gabelo ḽi tshi takuwa,maḓi amuṋo a tsela fhasi kha phaiphi.
Huno musi gabelo ḽi tshi dzhena ngomu, nao-vho a a takuwa,
maela dzamaḓana u bva khunzikhunzini ya lwanzhe.
100 Ri nga rera pfunzo nga hezwo. Uri Mudzimu u ita hani,
hu si na ndavha, U ngei Vhugalani fhedzi maitele Awe afho a
iteya u fana kha shango ḽoṱhe na kha muṅwe na muṅwe ane a
tenda pfulufhedziso. Maitele Awe o ṋetshedzwa. U na milayo
ya mupo, nahone—nahone i—i ḓo ḓibveledzisa nga nḓila yone,
u bva kha Pentekoste kana tshiṅwe tshifhinga-vho. Tshifhinga
tshiṅwe na tshiṅwe tshine Mudzimu a ita pfulufhedziso, U ḓo
dzula na yeneyo pfulufhedziso hu si na ndavha uri vhathu vha
gai, hu na miṅwaha mingana yo fhelaho. Milayo Yawe i ḓo dzula
i sa shanduki.
101 Mbeu i wela hanimavuni, nahone ya sina, huno uri i bveledze
vhutshilo hafhu. Zwi vhonala sa u ralo, arali i khou ya u
bveledza vhutshilo, zwi ḓo iteya musi i kha tshivhumbeo tsho
khunyelelaho. Arali vhutshilo ho vhuya ha vha khayo, zwenezwo
ndi ngani vhu sa sokou bvelela? I vheyeni mavuni, vhutshilo vhu
a bvelela. Ndi nga mini zwoṱhe zwo monaho na uvho vhutshilo,
zwoṱhe zwo monaho na mbeu ine a hu na muthu ane a nga
iwana, hani-ha uri zwoṱhe zwithu zwo monaho na iyo mbeu zwi

tshi teya u fa? Uri tshi kone u bvelela kha vhutshilo vhuswa.
Fhedzi zwoṱhe zwo monaho natsho zwi teya u fa nahone zwa
sina, phanḓa hamusi tshi tshi bveledza vhutshilo.

102 Zwo ralo na kha muthu ene muṋe. Arali hu tshe na zwithu
zwa muthu khazwo, mihumbulo ya muthu, zwenezwo mbeu ya
Mudzimu ya vhutshilo, Muya Mukhethwa, u nga si shume. Ni
nga si fhodziwe arali fhedzi hu kha ḓi vha na—na tshipiḓa
huṅwe fhethu, tshi sa athu u sinaho; hu tshe na zwipiḓa zwoṱhe
zwa muthu, mihumbulo yoṱhe ya tshisaintsi, oṱhe “maḓuvha a
maḓembe o fhira,” zwi vhidzwaho nga u ralo. Zwoṱhe hezwo zwi
teya u ralo, zwoṱhe, hu si zwi fe fhedzi, fhedzi zwi sine, zwenezwo
u bva hafho hu takuwa mbeu ya Vhutshilo ya ḓa kha vhutshilo
vhuswa. Ndi yeneyo nḓila fhedzi ine tshi nga aluwa.

103 Ndi yone mbuno ya uri ri sa wane zwe ra humbela. Ri
lingedza u dzhiya, kha riṋe vhaṋe,mihumbulominzhi yashu.

104 Ndi yone mbuno tshivhidzo tsha Ḽuṱere tshi so ngo fhirela
phanḓa u fhira zwe tsha ita, Pentekostaḽa na zwiṅwe-vho; ngauri
vho dzhenisa, nga tshigwada tsha vhorathioḽodzhi, “Hezwi a zwi
teyi u vha nga heyi nḓila. Hezwi ndi zwa ḽiṅwe ḓuvha. Huno
Hezwi zwo vha zwi zwa hezwo.” Zwi dzula henefho. Zwi nga si
aluwe zwa ya kha tshiḽa tshifanyiso tsho fhelelaho tsha Kristo
u swika Ipfi ḽiṅwe na ḽiṅwe ḽa Mudzimu ḽi tshi ṱanganedzwa
ngomu haṋu, huno zwenezwo na vha heḽo Ipfi. Zwi nga mbeu
yo dzhenaho mavuni.

105 Ndi ḓo tama uri vha ṱalutshedze Vhahevheru 11:3. Rasaintsi
muhulusa we ra vhuya ra vha nae, u ya nga hune nda ḓivha, ho
vha Einstein. He hafha hu si kale, hafha New York, ndo vha ndi
tshi khou thetshelesa kha zwe a amba. Huno o vha a khou amba
nga ṋaledzi, na uri i vhukule vhungafhani, nahone o sumbedza
uri ho vha hu na fhethu ha u ya nga Hu Sa Fheli. Muthu o zwi
ita hani, a tshi tshimbila dzimaela dza miḽioni nga awara, zwi
nga mu dzhiela minzhi, kana miṅwaha ya miḽioni ya tshedza nga
awara, zwi nga mu dzhiela miṅwaha minzhi u swika nṱha hafho,
muthihi, ya zwigidi zwamaḓanamararu kana zwiṅwe zwi ngaho
izwo, huno zwo ralo na zwigidi zwa maḓana mararu u vhuya
murahu. Huno zwenezwo a sumbedza ngazwo, nga iṅwe nḓila-
vho, uri muthu u tshe o ṱutshela ḽifhasi lwa miṅwaha ya fuṱhanu.
U ya nga Hu Sa Fheli!

106 Huno heyo i tou vha ṋaledzi ṱhukhu, musi Mudzimu a tshi
i bvisa tshanḓani Tshawe! Bivhili yo ralo! Huno Einstein a
fhedzisela a tshi tendelana na hezwi, “Hu tou vha na nḓila nthihi
ine muthu muṅwe na muṅwe a kona u ṱalutshedza vhubvo ha
ḽino shango, heyo i wanala kha Vhahevheru 11:3. ‘Ri pfesesa
uri shango ḽo vhumbwa ḽoṱhe nga Ipfi ḽa Mudzimu.’” Hezwo
ndi zwone kokotolo. Saintsi a i koni na u zwi kwama. Huno
zwenezwo na ri a ni tendi khamaḓembe?Ni nga zwi ita hani?

107 Rasaintsi ufhio na ufhio a nga ṱalutshedza hani mvula ya
Noaxe, musi hu sa athu u rotha na shotha ḽa mvula kha ḽifhasi
u swika ḽiya ḓuvha? Fhedzi Noaxe o ri hu ḓo vha na mvula!
Hunomusi mvula yaNoaxe i tshi bvelela, yo fhambana na saintsi
yoṱhe; ho vha hu si na gole nṱha hafho, ho vha hu sa athu u vha
na mvula nṱha hafho. Vho vha vha tshi kona u sumbedza uri ho
vha hu si na mvula nṱha hafho. Huno zwenezwo musi Mudzimu
a tshi vula maṱaḓulu nahone a ni sa ḽone—ḽone gubunye ḽe ḽa
ṱanzwa ḽifhasi, hezwo ho vha hu vhuṱolo; hezwo a zwi elekanyei
na luthihi, a zwi ṱalutshedzei. Fhedzi ri a ḓivha uri Mudzimu vho
zwi ita, ngauri Bivhili yo ralo. Huno ri na vhuṱanzi kha ḽifhasi,
ṋamusi, uri zwo vha zwo ralo. Mudzimu vho zwi ita. Hezwo ho
vha hu vhuṱolo.
108 Musi Mudzimu vha tshi dzhiya mukalaha, nga dzina ḽa
Abrahamu, kha miṅwaha ya fusumbe-ṱhanu; na mufumakadzi
wawe, furathi-ṱhanu, miṅwaha minzhi vho fhirisa tshifhinga
tsha vhutshilo, o fhira mbebo. Huno musi a tshi dzhiya hoyo
muthu nahone a mu ṋeya pfulufhedziso, kha miṅwaha ya
fusumbe-ṱhanu; kha hoyu musadzi we a vha o malana nae, awe—
khaladzi awe wa hafu. Huno o tshila nae u bva a musidzana; vho
malanamusi a tshe—a tshemusidzanamuṱuku, huno hafha o vha
a na miṅwaha ya furathi-ṱhanu. Huno a ri, “U khou ya u vha na
lushie nga hoyu musadzi.”
109 Huno mini-ha arali Abrahamu o vha o ri, “A—a—a thi tendi
kha vhuṱolo. Ndi—ndi nga si zwi ṱanganedze”? Ndi musi zwi so
ngo iteya.
110 Fhedzi, ni a vhona, musi ni tshi ri ni a tenda tshiṅwe na
tshiṅwe, zwenezwo ni teya u tshi vheya kha nyito. Zwenezwo
Abrahamu o laiwa uri a ḓifhandekanye na u sa tenda hoṱhe,
nahone a tshimbila na Mudzimu a eṱhe. Huno madzuloni a uri a
nete, a vha wa nungo. Huno musi a na miṅwaha ya ḓana, nahone
Sara a na ya fuṱahe, lushie lwa bvelela.
111 Abrahamu a nga dzhia hani murwa wawe, murahu kha
lwendo lwa maḓuvha mararu, u yela kha maela dza fuṱahe u
bva kha vhutshilotshedza vhuṅwe na vhuṅwe, u ya ngei nṱha ha
thavha he Murena vha mu sumbedza, uri a ye a kumedze murwa
wawe, Isaka? Isaka a hwala khuni, vhunga ri tshi zwi ḓivha,
zwine zwa fanyisa Kristo. Huno nṱha kha heyi thavha o vha a
tshi khou teya u kumedza Isaka sa tshiṱhavhelo, huno musi a
tshi vuledza zwoṱhe zwe Mudzimu a mu vhudza fhedzi u ṱhavha
murwa wawe lwa u mu vhulaha, kha gulukulo ḽawe, musi a tshi
bvisa lufhanga kha tshipatshi nahone a takusa tshanḓa tshawe
u itela u ṱhonifha Mudzimu, kha ipfi! Ngauri Bivhili yo ralo, uri,
“O zwi ḓivha uri Mudzimu vha nga si ite pfulufhedziso nnḓani
ha musi vha tshi kona u i tevhedza. Huno o mu ṱanganedza sa a
bvaho vhafuni, uri O vha a tshi kona u mu vusa vhafuni nahone
a mu ṋetshedza khae hafhu.”

112 Huno musi o lugela u ṱhonifha Mudzimu, lwo khunyelelaho,
A gavha tshanḓa tshawe nahone a ri, “Imisa tshanḓa tshau,
Abrahamu.” Huno ha bvelela thutha yo vhofhekanywa sogani,
u mona na matavhi, na maṋanga ayo, nṱha ha thavha, he ndau
dza vha dzi hone, maṱarelo, phele, phunguhwe, na mavhanda
mahulu a ofhisaho ane a ḽa nngu. Huno musi o no vha nṱha-nṱha
ha thavha hu si na maḓi. Thutha yo swika hani afho? Abrahamu
o vha o no hwala matombo oṱhe u mona na henefho, uri a fhaṱe
yone—yone aḽeṱare. Fhedzi ho vha hu na thutha, zwo ḓiralo. Ho
vha hu vhuṱolo.
113 Hunomuthumuṅwe namuṅwe ane a tendaMudzimu nahone
a Mu dzhia kha Ipfi Ḽawe, hu si na ndavha uri nyimele i
hani, Mudzimu vha ḓo ita vhuṅwe vhuṱolo, u itela u tevhedza
Ipfi Ḽavho. Ngauri, Abrahamu o vhidza hafho fhethu Yehova-
mubveledzi, “Murena vho ḓibveledzela Vhone muṋe tshidzimu.”
U kha ḓi kona u ita uri vhuṱolo vhu bvelele. A nga ita izwo ano
masiari, arali na nga touMu dzhia kha Ipfi Ḽawe.
114 Daniele, u bva bakoni—bakoni ḽo ḓalaho ndau dzi na nḓala,
zwi vha hani uri uḽa muthu…Zwi vha hani uri uḽa muthu, kha
tshigwada tsha ndau dzi na nḓala, a dzula bakoni nadzo, vhusiku
hoṱhe, a si vhaisale? Muruṅwa wa Murena, a sa vhonali na kha
muthu na muthihi, o vha o ima henefho. Ho vha hu vhuṱolo.
Tshiṅwe tshithu tsho thivhela heyo ndau u swika khae.
115 Musi vhana vha Vhahevheru vha tshi dzhena ṋanḓoni
ya mulilo, zwine zwa hanedzana na kupfesesele kwoṱhe kwa
tshisaintsi, kha itsho tshikhathi tshihulu. Zwo vha zwi si
zwa tshisaintsi u poswa ṋanḓoni, hezwo zwo vha zwo ralo,
houḽa muthu we a vha dzhenisa henefho o lovha, huno vha
wela ṋanḓoni nahone vha tshila kha iyo ṋanḓo lwa tshikhala
tshilapfu, huno tshithu tshi tshoṱhe tshe ya ita ho vha u vha
vhofholola khambofho dzavho. Hezwo ndi vhuṱolo. Zwo vha zwi
sa ṱalutshedzei, zwi sa pfesesei, fhedzi zwo vha zwi ngoho.
116 Khoyu Yoshua hafha, ane ra khou amba ngae. Hani uri uyo
muthu, ane a tou vha muthu zwawe we a bvelela kha—kha—
kha tshigwada tsha mikhuvha ye vhathu vha ita, na milayo na
vhuṱambo, hu si na tshithu khayo tshine tsha amba nga ha u
ṋeya muthu maanḓa a u imisa ḓuvha. Fhedzi hafha, na ndaela i
bvaho haMudzimu, “Ndi ḓo ni ṋeya tshipiḓa tshiṅwe na tshiṅwe
tsha mavu ane vhukando ha ṋayo yaṋu ha kanda. Ndi ḓo vha ndi
henefho.” Huno swina ḽa tupulwa.
117 Ḓuvha ḽo vha ḽi tshi khou kovhela. Arali hedzo dzikhosi dzo
vha na tshifhinga tsha u kuvhangana nga ḓuvha ḽi tevhelaho, o
vha a tshi ḓo xelelwa nga vhanna. Fhedzi Yoshua o zwi ḓivha uri
u khou ṱoḓa tshedza tsha ḓuvha. Huno a lavhelesa kha ḓuvha,
huno a ri, “Ima henefho nṱha ha Gibeoni. Huno, ṅwedzi, ima
henefho nṱha ha Ayaloni.” Huno lwa tshikala tsha ḓuvha ḽoṱhe,
hezwo ho vha vhulapfu ha vhusiku hoṱhe, ḓuvha ḽa ima na

ṅwedzi wa ima henefho. Hezwo ho vha hu vhuṱolo. Musi muthu
a tshi khou tshimbila kha lufuno lwa Mudzimu a nga ita zwithu
zwo raloho, ngauri o vha a kha…o vha o ralo hafhu kha—kha
Efesa, kha—kha yone Vhaefesa na—na Mafhungo maḓifha. Zwo
tou ralo, ho vha hu vhuṱolo.
118 Mushe na lubaḓa tshanḓani tshawe, uri a tse fhasi a yo
phulusa vhana vha Isiraele, ho vha vhuṱolo, musi Egipita i na
mmbi dzoṱhe na vhanna vhavho vho pfumbudzwaho zwavhuḓi.
Ho vha hu vhuṱolo.
119 Mbebo nga musidzana tshipofu yo vha i vhuṱolo. Zwi vha
hani uri musidzana tshipofu a ralo, zwi hanedzana na u pfesesa
hoṱhe ha tshisaintsi, musadzi a so ngo ḓivhaho munna, a kona
u beba ṅwana; nahone hu si ṅwana fhedzi, fhedzi Immanuele,
We a sumbedza u vha kokotolo zwe ya amba uri zwi ḓo ralo.
Izwo zwi iteya hani? Ho vha hu vhuṱolo. Ngauri, Mudzimu o
amba na muporofita Wawe, miṅwaha ya maḓana ya murahu,
huno muporofita a ṱhonifha Ipfi ḽa Mudzimu, nahone Ipfi ḽo vha
ḽo ambiwa. “Huno Ipfi ḽa itwa ṋama nahone ḽa dzula vhukati
hashu.” Huno izwo ri a zwi tenda. Zwo tou ralo, ho vha hu
vhuṱolo.
120 Hani-ha uri A tshimbile kha maḓi, hezwo ho vha hu vhuṱolo.
Muthu, u yela kha muelo wa milenzhe yaṋu, hezwo a nga si zwi
ite. Fhedzi O ralo u zwi ita. Ho vha hu mini? Zwi sa ṱalutshedzei,
fhedzi ngeno zwi vhuṱolo.Mudzimu vho zwi ita. Ri a zwi tenda.
121 Vho kanzwa vhathu vha zwigidi zwiṱanu, nga khovhe mbili
na mabantsi maṱanu? Fhedzi Vho zwi ita. Ho ngo engedza
khovhe fhedzi, fhedzi khovhe dzo bikiwa; hu si vhurotho fhedzi,
fhedzi vhurotho ho bikiwaho. U kona hani u shandukisa maḓi a
vha veini? Zwoṱhe ndi vhuṱolo!
122 O fhodza vhalwadze, vhane, vha vha na mapele. Vhane, vho
vha vha si na tshithu, u swika ḽino ḓuvha, saintsi a i na, tsha u
fhodza mapele, fhedzi Yesu o a fhodza nga Ipfi Ḽawe. Ho vha hu
vhuṱolo.
123 Huno Ha shanduki mulovha, ṋamusi, na lini na lini. Ipfi
Ḽawe ḽi kha ḓi fhodza vhalwadze. Ndi vhuṱolo, zwo tou ralo.
124 O vusa vhafu, murahu ha musi vhutshilo ha ṋama ho
vha ṱutshela; Ḽazaro, murwa wa uḽa musadzi ngei Naini, na
ṅwananyana wa Yairo. O vusa vhafu, nga Ipfi Ḽawe, ngauri ndi
Ene Ipfi.
125 Huno tshiṅwe tshithu tshihulu, kha u vala, u sumbedza uri
O vha a Mesia. O sumbedza zwe a vha A zwone, O teya u ḓa nga
ngona, na u fhindula, kha Ipfi. Huno Ipfi ḽo ri, musi A tshi amba
na muporofita, “Murena Mudzimu wau u ḓo vusa Muporofita a
ngaho nṋe.”
126 Ho vha na vhanna vhanzhi vho takuwa. Huno ho vha nga
u ralo, lwa miṅwaha ya maḓana na maḓana, vho vha vha si

na muporofita. Oo, vho vha na vhotshifhe na vhanna vhahulu,
huno musi ri tshi vhala ḓivhazwakale vhukati ha tshifhinga tsha
Maḽiaxe naMateo, miṅwaha yamaḓanamaṋa, ho vha na vhanna
vhahulu. Fhedzi a ho ngo vha namuporofita.
127 Huno musi a tshi bvelela fhethu vhupo, u sumbedza uri O
vha a heyo Vhaefesa yo vhonadzwaho, Yohane o zwi ḓivhadza.
Fhedzi Yesu o vha a Zwenezwo, O vha a Ipfi ḽo vhonadzwaho,
Ene muṋe.
128 Musi Petro a tshi ḓa Khae ḽiṅwe ḓuvha, a na Andrea, dzina
ḽawe ḽo vha ḽi Simoni. Huno musi Yesu o ima henefho, a sa athu
u vhona uyo muthu vhutshiloni Hawe, (thetshelesesani) musi A
tshi ima henefho nahone a lavhelesa uyo muthu, nahone a ri,
“Dzina ḽau ndi Simoni, nahone u murwa wa Yona.” Hezwo ndi
vhuṱolo. Ngoho zwo vha zwo ralo. Zwo vha zwi tshi tou vha
vhuṱolo zwavhukuma.
129 Huno musi Fiḽipi, o ima henefho-vho, a tshi pfa hezwi
nahone a ḓivha uri hezwi zwoṱhe zwi ṱalusa uri hoyu ndi Mesia,
o vha na vhuṱanzi. A zwi tenda. O vha a so ngo oma miraḓo, na u
pofula zwaho. A gidima umona na khunzi-khunzi, lwamaela dzi
si gathi, huno a dzhia khonani yawe, a vhidzwaho Nathaniele.
Huno musi a tshi bvelela a tshi tshimbila…Lutendo lwa hoyo
muthu, lune lwa kona u ḓisamuṅwemuṱanganoni, uri a vhone!
130 Musi a tshi ḓa phanḓa ha Yesu, Yesu a ri, “Vhonani, khoyo
Muisiraele, ane khae a hu na mulandu.”
131 Zwa kanukisa uyo muthu. A ri, “Wo nnḓivha lini?” Zwino
lavhelesani, hezwi a zwi pfesesei. A zwi—a zwi ṱalutshedzei. A
ri, “Wo vhuyaWa nnḓivha hani?”
132 A ri, “Phanḓa hamusi Fiḽipi a tshi u vhidza, musi u tshe fhasi
ha muri, Ndo u vhona.” Vhuṱolo!
133 O vha a na ṱhoḓeya, a fhira nga Samaria. Huno musi A
tshi fhira nga Samaria, ḓorobo ya Sikhara, O vha o dzula nnḓa
henefho o lindela vhafunziwa Vhawe uri vha dzhene vha renge
zwiḽiwa. Huno, dzhielani nzhele, musadzi a bvelela tshisimani,
wa phombwe. Huno A amba nae a ri, “Musadzi, Nngwanele zwa
u ṅwa, kana Nnḓisele zwa u ṅwa.”
134 Huno a ri, “A zwo ngo ḓoweleya uri Iwe u humbele izwo.
Riṋe ro tou ralo, ndi Muyuda…kana Musamaria, huno Iwe u
Muyuda. A ri na—na tshumisano na Iwe.”
135 A ri, “Fhedzi arali wo ḓivha Ane wa khou amba nae!”
Lavhelesani hovhu vhuṱolo hu tshi ṱoḓa u iteya. Ni so ngo
kundelwa ngazwo. A ri, “Hani—u nga zwi ita hani, u amba izwi?
Ndi, ndi musadzi wa Musamaria, nahone Iwe u Muyuda. A ri
shumisani.”
136 A ri, “Fhedzi arali wo ḓivha Anewa khou amba nae, kanaWe
a vha a tshi amba na iwe, iwe—iwe ndi musi wo Nkhumbela zwa

u ṅwa.” Huno A isa phanḓa u swika A tshi wana thaidzo dzawe.
Huno A ri, “Tshimbila u dzhie munna wau.”

Huno a ri, “A thi na munna.”
137 A ri, “Heyo ndi ngoho. A u na munna, ngauri wo no vha na
vhaṱanu, nahone ane wa khou tshila nae zwino a si munna wau.
Ngauralo, wo amba ngoho.”
138 A ri, “Muṋe wanga, ndi elekanya uri Iwe u muporofita.” Vho
vha vha sa athu vhona na muthihi lwa miṅwaha ya maḓana. A
ri, “Ri a ḓivha uri—uri Mesia u khou ḓa, nahone, musi A tshi ḓa,
U ḓo ri vhudza hezwi zwithu.”

A ri, “Ndi Nṋe onoyo.”
139 [A hu na tshithu kha theiphi—Mudz.] Ho vha hu vhuṱolo ho
khwaṱhisedzwa, nahone vhu wanala sa vhune ha vha Ngoho ya
Mafhungo maḓifha; Mafhungo maḓifha o fulufhedzisaho hezwi,
huno zwa bvelela henefha na u khwaṱhisedza zwe zwa vha
zwi zwone.
140 Zwino i ra ni ndi ni ṋeye vhuṱolo vhuhulu ha u ṱukufhala,
lwa miniti fhedzi. Kha Yohane 14:12, Yesu o ri, o fulufhedzisa
uri, “Mutendi ane a tenda Khae, u ḓo ita mishumo i fanaho.”
Izwo ndi zwone?Mudzimu, Ane a itamulayo kana pfulufhedziso,
u teya u tevhedza yeneyo pfulufhedziso, uri a vhe Mudzimu.
U ya i tevhedza. U elekanya uri, Mudzimu…Nga mini, Ndi
vhuṱolo, Hone huṋe; ngauri Mudzimu, Ane a ita pfulufhedziso
nahone a nga si kundelwe u kwashekanya pfulufhedziso, u
ṋeya pfulufhedziso ya zwithu zwe A ita, kha vhathu Vhawe,
uri vha tevhele kha tshikhathi u swika A tshi vhuya murahu.
“Tshimbilani shangoni ḽoṱhe, ni rere Mafhungo maḓifha kha
tshivhumbiwa tshiṅwe na tshiṅwe; tshivhumbiwa tshiṅwe na
tshiṅwe, shango ḽoṱhe. Hoyo ane a tenda nahone a lovhedzwa u
ḓo tshidzwa, nahone hoyo ane a sa tende u ḓo laṱwa; huno hezwi
zwiga zwi ḓo tevhela havho vhane vha tenda.” U teya u tevhedza
heḽo Ipfi. Huno ngauri O zwi amba, zwo bva mulomoni Wawe,
zwi teya u vuledzeya.
141 Maṅwalo oṱhe a teya u vuledzeya. Ngauralo ndi vhuṱolo,
hone huṋe, u pfa Yesu, Murwa wa Mudzimu, a tshi amba zwithu
zwo raloho, “Zwithu zwine Nda ita ni ḓo ita-vho.” Zwino Bivhili
yo ralo, kha Vhahevheru 13:8, “Ha shanduki mulovha, ṋamusi,
na lini na lini.” Hezwo ndi vhuṱolo, ngauri zwi teya u iteya.
“Maṱaḓulu na ḽifhasi zwi ḓo lovha, fhedzi na Ipfi na ḽithihi zwaḽo
ḽe Nda amba ḽi ḓo kundelwa,” O ralo. Zwi teya u iteya.
142 Zwino, khonani, ndi a tenda uri Ha shanduki mulovha,
ṋamusi, na lini na lini. Ndi a tenda uri U ya kona ano masiari u
ita nga u ralo, ngomu kha tshino tshifhaṱo, hone vhuṱolo, ngauri
O fulufhedzisa uri zwi ḓo iteya.
143 Huno ndi zwingafhani zwiṅwe zwe A fulufhedzisa, ndi
zwingafhani zwiṅwe zwine a khou ranga phanḓa kha Bivhili, na

kha tshino tshikhathi tshine ra khou tshila khatsho, Vhaefesa
hafhu, ya zwikhathi zwa tshivhidzo. Ri na zwikhathi zwa sumbe
zwa tshivhidzo, nahone ro fulufhedziswa uri kha Tshikhathi tsha
Tshivhidzo tsha Laodekia hu ḓo vha na iṅwe Vhaefesa. Hezwo
ndi zwone. Ri fhano. Ndi a tenda, nga mbilu yanga yoṱhe, uri
Yesu KristoWe a ita heyo pfulufhedziso…
144 Vhunga ndo amba kha mulaedza wanga wa u fhedza, ndo
ima henefho hafhu ndo gogoḓela ulwo luvhondo, zwiḽa musi
ndi fhano vhege dzi si gathi dzo fhiraho. Tshifhinga tshoṱhe ni
tshi tshimbidza muṅwe waṋu, hezwo zwi mona na u mona na
shango, a zwi imi. Mutshimbilo ufhio na ufhio une na ita, ni ḓo
u vhona Khaṱhuloni. Theḽevishini i zwi sumbedza uri zwi hone,
tshikhala tsha vhuṋa. Ngauri, theḽevishini a i bveledzi tshinepe,
i tou pfukisela muungo kha lupaipi, huno na vhona tshinepe.
Muvhala, zwoṱhe, tshithu tshiṅwe na tshiṅwe tshi tshimbilaho
tshine tsha khou iteya shangoni, tshi khoumona na hafha zwino,
tshi khou ita rekhodo. Ḽiṅwe ḽa ḓuvha, rekhodo yaṋu i khou
ya u valiwa, nahone ni khou ya u fhindulela heyo rekhodo.
Ndi zwone.
145 Mudzimu, ntendele ndi vhe a kwambatelaho nga maanḓa,
ntendele ndi fe kha nṋe muṋe zwavhukuma na kha zwoṱhe tsini
hanga, fhedzi ndi vhe na luvalo kha Ipfi ḽa Mudzimu ḽi tshilaho
vhukati hashu ṋamusi!

Kha ri rabele.
146 Murena Yesu, Iwe u vhuṱolo, zwiḽa musi Mudzimu o itwa
ṋama. Ndi a rabela, Khotsi wa ṱaḓulu, uri Iwe u Ḓivhonadze
ano masiari, ndi tshi rabelela riṋe vhaṋe fhano ṋamusi. Hu si uri
sumbedza fhedzi…Hu na zwo raloho, ndi a kholwa, phesente
dza fuṱahe, kana nnzhi, dza vhathu vho dzulaho hafha, vhane
vha tenda izwo, Ipfi ḽiṅwe na ḽiṅwe. Fhedzi ri nga dovha hafhu
ra U vhona, nahone ri tendele u ḓivha uri heḽi Ipfi ḽe Wa amba,
ḽine ḽa kha ḓi mona na u mona na shango, sa rekhodo, ri tendele
ri dzhene kha iyo rekhodo, ṋamusi, Murena. Ri tendele ri dzhene
ngomu nahone ri sa i pfe sa vhunga yo vha i khou bvelela lwa
vhuvhili, u bvamulomoni wamuthu; fhedzi tendela uyomulomo,
namuthu na vhathu, vhoṱhe vho dzulaho fhano, vha vhe Ipfi ḓau.
Ro lugela u fa, Murena, kha kuhumbulele kwashu, u tou itela
u vhona Iwe u tshi tevhedza pfulufhedziso Yau, “Zwithu zwine
Nda ita na inwi ni ḓo ralo u ita.” Ndi a rabela uri U tendele hezwi
nga Dzina ḽa Yesu. Amen.
147 Phanḓa ha musi ri tshi vhidza muduba wa thabelo. Ndo vha
ndi khou ḽa khirimunyana ya aisi ḽiṅwe ḓuvha, na khonani yanga
ya kale ya dokotela. A ri, “Ndi khou ṱoḓa u u vhudzisa tshiṅwe
tshithu, Billy.”

Nda ri, “Zwo luga.”
148 A ri, “Naa u ya tenda kha…”Ndi henefho he nda wana heyi
ngelekanyo, vhuṱolo. A ri, “Naa u ya tenda kha vhuṱolo?”

Nda ri, “Zwo tou ralo.”
149 A ri, “Ndi—ndi a ḓivha uri u ya ralo.” A ri, a mmbudza nga
ha muṅwe muthu we a fhodziwa, o rabeleliwa; uri o rengiselwa
tshidzidzivhadzi tsha tshifakhole kha, lwa miṅwaha, tshiṅwe
tshifhinga vho vha vha tshi vha na dza sumbe kana dzilafho
ḽa malo nga ḓuvha; mushongo wo dziyaho. Huno a ri, “A vho
nga dovha vha vhuya murahu. Huno ndi a vha vhona tshifhinga
tshoṱhe; a vho ngo tsha dovha vha vha na ho.” A ri, “Ndi khou
ṱoḓa u u vhudza tshiṅwe tshithu, uri u ḓivhe uri ndi—ndi a tenda
zwine wa khou amba nga hazwo.”
150 A ri, “Nga tshifhinga tsha mutsiko, murwa wanga hafha
zwino o vha a tshi khou fhira nga vhengeleni.” A ri, “O vha—
o vha a tshi khou lindela muṅwe-vho muṱuku, a sokou ri o…
Vho vha vho ima kha muduba, wa u wana mushonga.” Huno a
ri, “Muthu a bvelela nṱha hafha, huno o vha a na mufumakadzi
wawe,” a ri, “musadzi muṱuku, o vha a…Wo vha u tshi nga
mu lavhelesa nahone wa zwi vhona uri o vha a tsini na u beba
tshifhinga tshiṅwe na tshiṅwe, ṅwana.” Huno a ri, “O vha a
sa tsha kona u ima kha uyo muduba na luthihi, ngauralo a—a
ḓisamufumakadzi wawemuṋangoni, huno o sokou gogoḓela kha
shaḓa ḽawe.”
151 Huno a ri, “Mutukana wanga a gonya nṱha henefho, a ri,
‘Naa ndi nga u thusa?’ A ri, ‘Ee,’ a ri, ‘kholwu luṅwalo u bva kha
dokotela. Fhedzi,’ a ri, ‘Ndi khou ṱoḓa u zwi bvisela khagala kha
iwe.’ A ri, ‘Ndi…a ri athu u vha na tshelede.’ A ri, ‘Ri ḓo u wana
u bva shangoni, fhedzi mufumakadzi wanga ha tsha kona u isa
phanḓa na u konḓelela. Dokotela o ri u ḓo wana mushonga nga u
ṱavhanya.’ Huno a ri, ‘Arali wa nga tou mu ṋeya mushonga, ndi
ḓo ya hafho nahone nda ima kha muduba u swika ndi—ndi tshi
wana tshelede u bva shangoni.’
152 “Huno mutukana a ri, ‘Muṋe wanga, kha vha mpfarele.’ A ri,
‘Zwi lwa na—na milayo yashu hafha, u ṋetshedza mushonga hu
si na tshelede.’ Ni ya ḓivha uri zwifhinga zwo vha zwi hani aḽa
maḓuvha. Huno a ri, ‘Ndi—ndi a mu pfela vhuṱungu, fhedzi ndi
nga si zwi ite.’”
153 A ri, “Ndo vha ndo dzula murahu hafha ndi tshi khou
vhala bammbiri. Huno nda lavhelesa nṱha, huno,” a ri, “tshiṅwe
tshithu tshi so ngo ḓoweleyaho tsha dudedza mbilu yanga.” A ri,
“Nda gonya nṱha, nda ri, ‘Ima lwaminiti, murwa, ima lwaminiti.’
Muthu uyo a thoma u tshimbila a tshi bva afho muṋangoni, a
ri, ‘Zwo luga, zwo luga, murwa,’ a tshimbila a tshi bva afho
muṋangoni.” Huno a ri, “Nda ri, ‘Lwaminitinyana,’ a ri, ‘izwo ho
vha hu mini?’ A ri, ‘Zwo luga, hoyu muthu…’ Amu ṱalutshedza
zwone.”
154 A ri, “‘I ri ndi vhone zwo ṅwaliwaho.’ A ri, ‘Itou ima lwa
minitinyana, murwa, ndi ḓo uwanelamushonga.’”

155 A ri, “Nda humela murahu nahone nda ṱanganyisa mishonga
ye dokotela a ṅwala kha bammbiri ḽawe.” Huno a ri, “Ndo gonya
nṱha hafho, huno ndi na yeneyo tshelede.” A ri, “Nṋekedze yone,
ndi sa ḓivhi uri ndi ḓo i wana-na kani hai, fhedzi ndo sokou
elekanya uri ndi ḓo ralo.” A ri, “Ndo sokou pfa uri ndi teya u zwi
ita.” Huno a ri, “Billy, musi ndi tshi vheya hoyo—hoyo mushonga
tshanḓani tsha houḽa musadzi,” a ri, “ho vha huMurena Yesu.” A
ri, “Nda vhonaMuthu o ima henefho.”Huno a ri, “Ho no vha kale
nda vhala, uri Luṅwalo lu ri, ‘Zwenezwo zwine na ita kha havha
vhaṱuku, vhaṱuku Vhanga, no zwi ita kha Nṋe.’” A ri, “Billy, ho
iteyamini khamaṱo anga?Naa ndo zwi vhona zwavhukuma?”
156 Nda ri, “Ee, muṋe wanga. Ndi a zwi tenda. Ndi a tenda uri
wo vuledzamushumowau samurengisi wa tshidzidzivhadzi, kha
ṱhoḓeya ya shishi ya zwenezwo. Yesu o ri, ‘Zwe na ita kha havha
vhaṅwe, no zwi ita kha Nṋe.’ Ndi a zwi tenda.”
157 Huno ndi tenda zwenezwo zwithihi ṋamusi, zwino ndi fhano
na havha vhathu, uri Yesu Kristo u ya kona u ḓivhonadza Ene
muṋe, a Ḓiita Ipfi ḽo itwaho ṋama vhukati hashu ano masiari.
Naa ni ḓo zwi tenda? [Tshivhidzo tshi ri, “Amen.”—Mudz.]
Murena vha ni fhaṱutshedze.
158 Zwino ri khou ya u vhidzelela garaṱa dza thabelo, u itela uri
vhathu vha ḓe. Huno ri nga si swikelele vhanzhi, ngauri zwino
ndi a elekanya, arali ndi tshi khou lavhelesa kha watshi zwino,
ndi tou vha na miniti dza fumbili-ṱhanu u swika ri tshi teya u
vala nga iri ya vhuṋa nṱha ha tshithoma, nga tshifhinga tshone-
tshone, fhedzi ri ḓo isa phanḓa. Zwino kha ri thoma kha garaṱa
ya thabelo yo raloho, ndi a tenda ho vha hu A. Yo vha i yeneyo?
A, kha ri bve u thoma kha A, ya u thoma.
159 Ndi nnyi a na garaṱa ya thabelo A, ya u thoma? Ndi ḓo tou
ni vhidza nga muthihi-muthihi, uri arali no holefhala ri kone u
ni hwala. Zwo luga. Garaṱa ya thabelo A, ya u thoma. Ndi nnyi
a re nayo, imisani tshanḓa tshaṋu, huṅwe fhethu tshifhaṱoni?
Garaṱa, murahu-rahu. Naa ni ḓo ralo u ḓa, mufumakadzi, arali
ni tshi ḓo ralo. Ya u thoma, ya vhuvhili, ndi nnyi a na garaṱa
ya thabelo ya vhuvhili? A, ya vhuvhili, naa ni ḓo ralo u imisa
tshanḓa tshaṋu arali ni…Ni a kona u tshimbila? Zwo luga, iḓani
nṱha hafha, swikelani kha heyi thungo. Ya vhuraru. Arali na nga
tou imisa tshanḓa tshaṋu nga u ṱavhanya, ndi—ndi nga niwana, a
ri nga teyi u lindela lwa tshifhinga tshilapfu. Garaṱa ya thabelo
ya vhuraru, naa ni ḓo ralo u imisa tshanḓa tshaṋu. Zwo luga,
muthu fhasi hafho. Zwo luga, iḓai nṱha hafha,muṋewanga.
160 Garaṱa ya thabelo ya vhuṋa, naa ni ḓo ralo u imisa
tshanḓa tshaṋu zwino nga u ṱavhanya, nga u ṱavhanya u ya
nga hune na kona. Garaṱa ya thabelo ya vhuṋa. Zwo luga. Ya
vhuṱanu. Musi ndi tshi tou i vhidzelela, ni ime, ya vhuṱanu.
Zwo luga. Ya vhurathi, ya vhusumbe, ya vhumalo, ya vhuṱahe,
ya vhufumi—vhufumi. Zwino, ya u thoma, ya vhuvhili, ya

vhuraru, ya vhuṋa…Ya vhufumi, zwo luga. Ya vhufuminthihi,
ya vhufumimbili, ya vhufumiraru, ya vhufumiiṋa. No vha ni tshi
khou ḓa, muṋe wanga, ya vhufumiiṋa? Zwo luga. Ya vhufumiiṋa,
ya vhufumiṱhanu. Zwo luga, hezwo, hezwo zwi ḓo vha…Hezwo
zwi ḓo vha zwo eḓana zwino, hezwo zwi ḓo vha zwo eḓana kha
anomasiari, ngauri a ri na tshifhinga tshinzhi.
161 Zwino lavhelesani. Ndi khou ṱoḓa ni tshi nthetshelesa nga
maanḓa. Zwino, Yesu o ita heyi pfulufhedziso, uri, “Hu si kale,
shango a ḽi tsha ḓo Mmbona, fhedzi ni ḓo Mmbona.” Naa ni ya
tenda izwo? [Tshivhidzo tshi ri, “Amen.”—Mudz.] Ḽone “shango,”
shango, ndi “dzulele ya shango.” Ni a vhona, hezwo, O zwi
ḓivha uri vha ḓo tevhela dzifesheni na zwiṅwe. “Fhedzi a vha
tsha ḓo Mmbona na luthihi, fhedzi ni ḓo Mmbona.” Ngauri O
fulufhedzisa, “Ndi ḓo vha ndi na inwi, u swika na magumoni a
shango.” Naa izwo ndi zwone? [“Amen.”] Huno Bivhili yo ralo,
Vhahevheru 13:8, “Ha shanduki mulovha, ṋamusi, na lini na
lini.” Ni a tenda izwo? [“Amen.”] Heyo ndi pfulufhedziso.
162 Zwino, a ni teyi u tou ḓa nṱha hafha, uri ni fhodzwe. Tshithu
tshi tshoṱhe tshine na khou teya u ita ndi u tenda Ipfi uri ndi
Ngoho. Zwino ndi khou ya u ni humbela, arali ni tshi ḓo ralo, uri
ni fhumule nahone ni dzike lwa tshifhinganyana.
163 Naa vhoṱhe vho ḓa ngeno, Billy? Hu na vhavhili nnḓa,
vhararu nnḓa? Ni ri mini? [Murathu u ri, “Hu kha ḓi vha na
vhaṅwe vhararu.”—Mudz.] Vhaṅwe vhararu? Ya vhuraru, garaṱa
ya thabelo ya vhuraru. Mini, hani, ipfi ḽa izwo nga Tshimexiko
ḽi ri mini, ya vhuraru? Nnyi na nnyi a nga ḽi amba? [Muṅwe u ri,
“raru.”] Zwo luga, vho zwi pfa. Mini, hezwo, nnyi kana nnyi a na
garaṱa ya thabelo, kha ḓe mudubani, naa ni ḓo ralo? Oo, ee. Oo,
ndi elekanya ho vha muṅwe muthu a re nayo, nahone a si zwi
ḓivhe, huno vha humela murahu. Zwo luga. Zwino, zwino mini-
ha nga ha…
164 Naamuṅwe namuṅwe u ya tenda zwino nga yoṱhe yaṋu—nga
mbilu yaṋu yoṱhe? Zwo luga, kha ri rabele hafhu.
165 Murena Yesu, zwino ri a limuwa uri ri nga vhala Ipfi, nga
nḓivho yashu yoṱhe, ya Ḽi ṱalutshedza. Fhedzi, Murena, Ndi Iwe
u woṱhe ane a nga Ḽi khwaṱhisedza. Ndi Iwe u woṱhe ane a nga
amba uri Ndi zwone kana a si zwone. Huno, Khotsi, ndi a rabela
ṋamusi uri Vha tendele uri maṱo a vhathu a vuleye. Ngavhe ri
tshi vhona vhuṱolo ano masiari, u tou ralo fhedzi, Murena, lwo
eḓanaho u ita vhathu uri vha zwi vhone uri Iwe u hone, uri Iwe
u tshe—u tshe hone, uri Ipfi Ḽau a ḽi shanduki mulovha, ṋamusi,
na lini na lini. Ngauri, U ḽeneḽo Ipfi. U itela vhalwadze, Murena,
u itela havho vhane vha khou tambula; vhanzhi vha fhano u bva
kha zwipiḓa zwo fhambanaho zwa shango, zwipiḓa zwa tshaka,
vha teya u…vha khou tambula nga u ralo, a vha koni u ḓifhelwa
nga miṱangano, nnḓani ha izwo, arali vha sa fhodziwa. Ndi a
rabela uri U vha fhodze. Zwi tendele, Murena. Huno zwino ri

tou vha vhathu vha ṋama, nahone ri kona u tou rera Ipfi fhedzi
na u amba zwe Wa amba uri ndi Ngoho, zwino ndi Iwe a Eṱhe
ane a zwi ita uri zwi vhe zwavhukuma. Ndi a rabela uri U zwi
tendele, nga Dzina ḽa Yesu. Amen.
166 Zwino ndi ḓo ṱoḓa u thetshelesa haṋu nga maanḓa, lwa
tshifhinganyana, huno arali muṅwe na muṅwe a nga tou dzula
zwino lwa tshifhinganyana. Zwino, u ya nga hune nda ḓivha, zwo
tou ralo, a thi ḓivhi muthu na muthihi ane nda nga mu vhona
ngomu—ngomu tshifhaṱoni, ane nda mu ḓivha nnḓa hangeo.
Zwino, a ni teyi u ḓa hafha uri ni fhodziwe, muṅwe na muṅwe u
ya zwi ḓivha hezwo. Ni a vhona?
167 Ho vha hu na musadzi muṱuku, tshiṅwe tshifhinga, ho ngo
kona u wana garaṱa ya thabelo, ri nga ralo, huno a kwama
nguvho Yawe. Huno A rembuluwa nahone a lavhelesa, huno a ri,
“Ndi nnyi o Nkwamaho?” Huno vhoṱhe vha zwi landula. Huno A
lavhelesa u mona a vhona hoyu musadzi muṱuku. O kundelwa u
ḓidzumba, ngauri, ni a vhona, Muya wa Mudzimu, we wa vha u
Khae, wo Mu ranga phanḓa. O vha a Ipfi. Huno Wa mu rangela
phanḓa khae, huno A mu vhudza thaidzo yawe. O vha a na
thaidzo ya malofha, huno a fhodziwa. O zwi tenda. Huno nga
u tou ṱavhanya, muvhilini wawe, a pfa uri thaidzo ya malofha yo
imiswa, (naa izwo ndi zwone?) yo ima henefho.
168 Zwino U kha ḓi vha onouḽa ṋamusi. A ni teyi u tou ḓa hafha.
Zwino, Bivhili yo amba kha Testamente Ntswa, uri, “Yesu Kristo
ndi Tshifhe Muhulu washu.” Naa ri a tenda izwo? [Tshivhidzo
tshi ri, “Amen.”—Mudz.] Ene Tshifhe Muhulu a eṱhe ane ra vha
nae, Murabeleli a eṱhe ane ra vha nae vhukati ha Mudzimu na
muthu, ndi Muthu, Yesu Kristo. Naa ni ya tenda izwo? [“Amen.”]
Huno Bivhili yo ri, “Ndi Ene Tshifhe Muhulu ane a kona u
kwamiwa nga tshipfi tsha maṱungu ashu.” Izwo ndi zwone?
[“Amen.”] Ndi vhangana vhane vha ḓivha uri izwo ndi ngoho?
Imisani tshanḓa tshaṋu uri vha…Zwo luga. A thi ho vhukati
ha vhatsinda, kha heḽi Ipfi.
169 Zwino U ḓo itisa hani arali inwi na Mu kwama? U ḓo ita nga
nḓila nthihi ye A ita zwiḽa musi A fhano, ngauri Ha shanduki
mulovha, ṋamusi, na lini na lini. Izwo ndi zwone? [Tshivhidzo
tshi ri, “Amen.”—Mudz.]
170 Zwino itanu tenda. I ra ni, “Zwino, Murena, ndo no vha kha
miṱangano ye nda vha khayo, fhedzi ndi khou ya u tou tenda,
ṋamusi. A—a thi khou ya u ḓielekanyela tshithu. Ndi khou ya u
tenda nga mbilu yanga yoṱhe, uri U fhano. Huno ndi na ṱhoḓeya,
huno U sokou…Iwe nthuse, Murena.” Ni a vhona? Zwino itani
zwenezwo. Ni so ngo vha na mazhuluzhulu; itanu—itanu dzika
nga u fulufhedzeya.
171 Mpho ya lutendo a si tshiṅwe tshithu tshine na dzhiya huno
ni sa ite tshithu ngatsho. Mpho ya lutendo ndi musi ni tshi
ḓibvisa nḓilani. Mpho ndimusi ni tshi ḓibvisa nḓilani.

172 Zwino afha ho ima musadzi. Mudzimu Khotsi vha a ḓivha,
u ya nga hune nda ḓivha, hoyu musadzi a thi athu u mu vhona
vhutshiloni hanga. Ndi mutsinda o fhelelaho kha nṋe. Fhedzi,
nahone a hu na vha yelaho kha vhavhili kana vhathu vhararu
vhane nda kona u vha vhona nnḓa hafho, vhane nda ralo.
173 Ndi elekanya uri havha ndi Vho. Vayle vho dzulaho hafha,
mufumakadzi wa Mukomana Lee. A thi na vhuṱanzi. Zwenezwo
havha vhararu ndi a vha ḓivha kana vhatukana vhaṋa vho
dzulaho hafha tsini na tsini. U ya nga hune nda ḓivha, ndi
vhenevho fhedzi vhane nda vha vhona kha uno muṱangano nga
tshino tshifhinga, vhane nda vha ḓivha. Ndi a tenda uri hoyo ndi
Mukomana Anthony Milano o dzulaho hafho, u bva ngei New
York. Mukomana Pat Tyler u bva Kentucky. Nnḓa ha…Ndi a
zwi ḓivha uri Fred Sothmann u hone henefho huṅwe fhethu, ndo
mu pfa a tshi huwelela “amen” a si kale. Hezwo, ndi u swika
henefho, nahoneKhotsi wa Ṱaḓulu vha ya zwi ḓivha.
174 Huno hoyu musadzi o imaho hafha, a thi athu u mu vhona. A
thi ḓivhi uri o ḓela mini hafha. U tou vha musadzi o ḓaho nṱha
hafha kha puḽatifomo, vhunga na inwi-vho no dzula henefho.
175 Zwino, arali hoyu musadzi a kha ṱhoḓeya, zwo luga,
zwenezwo ndi—ndi, arali ndi tshi nga mu thusa, ndi—ndi musi
ndi tshi khou zwi ita. Fhedzi zwino ndi—ndi…Hezwo zwi
bva kha zwine a ṱoḓa. Arali ho vha hu tshelede, ndi—ndi nga
kuvhanganya ṱhanu kana doḽara dza fumi. Nnḓani ha hezwo, a
thi ḓivhi, ni a vhona, nnḓani ha musi ndi tshi nga mu ṋeya tsheke
ya ḓuvha ḽi tevhelaho, u swika ndi tshi wana muholo wanga
ṅwedzi u tevhelaho. Zwino mini-ha arali a na thaidzo ya hayani?
Zwenezwo ndo vha ndi tshi ḓo ri, “Tshimbila u yo dzhia munna
wau, kha ri ambe roṱhe, khaṅwe ndi nga ni thusa. ‘A thi na nḓila
ya u swika hayani’? Zwo luga, ndi ḓo humbela muṅwe muthu
arali vha tshi nga ni isa, u ni isa hayani, vha ṱuwaho nga yeneyo
nḓila yaṋu. Ni dzula kha tshifhio tshiṱaraṱa fhasi afha?” Kana
tshini na tshini tshine tsha nga vha tshone, a thi ḓivhi. Fhedzi
arali hu vhulwadze, zwenezwo a—a thi ḓivhi. Ni a vhona? Fhedzi
musadzi hoyu a thi mu ḓivhi.
176 Fhedzi hu na Muṅwe muthu fhano, heḽi Ipfi, ḽo
fulufhedzisaho, “Zwithu zwineNda ita ni ḓo ita-vho.”
177 Zwino, khaṅwe,mini-ha arali uyumusadzi a tshi khou lwala,
khaṅwe u na pfuko, khaṅwe u na TB, huno, kana tshiṅwe tshithu
tshine mushonga wa kundelwa u thusa kha—kha vhuno vhuimo?
Zwo luga, zwino, ndi nga si ralo, nṋe hu si na na nga iṅwe nḓila
ndi nga si fhodze hoyu musadzi.
178 Fhedzi zwino arali A tshi nga nnzumbululela zwine a ṱoḓa,
vhunga O ita kha uḽamusadzi tshisimani, kana vhunga O vhudza
Nathaniele, kana—kana o vhudza Simoni dzina ḽawe. A ri,
“Dzina ḽau u pfi Simoni. U murwa wa Yona. U bva zwino u ḓo
vhidzwaPetro, zwine zwa amba ‘tombo ḽiṱuku.’”

179 Zwo luga, zwino, arali A tshi nga ita tshithu tsho raloho
hafha vhuhoneni ha vhoinwi noṱhe, hezwo zwi ya u sumbedza
uri heḽo Ipfi ndi Ngoho. Zwino, ndi vhangana vhane vha ḓo tenda
izwo? [Tshivhidzo tshi ri, “Amen.”—Mudz.] U hone-na afha ane
a ḓivha uyu musadzi, imisani tshanḓa tshaṋu, vhaṅwe vhathu-
vho kha tshino tshifhaṱo? Ee, vhunzhi ha vhoinwi ni a mu ḓivha.
Zwo luga. Huno Khotsi vha a zwi ḓivha uri a thi ralo. Zwo luga,
zwino, kha ri vhone zwine A ḓo amba. Huno hezwo, naa izwo
zwi ḓo vha vhuṱolo? [“Amen.”] A thi ḓivhi uri ho khakheya mini
khae. A thi ḓivhi uri o ḓela mini hafha, kana tshiṅwe tshithu-vho
nga haye. Fhedzi Mudzimu vha a ḓivha izwo.
180 Ndi khou ya u amba na uyu musadzi. Zwino hoyu ndi muthu
wa u thoma u vha nae phanḓa hanga, u bva tshe ha fhela
miṅwedzi i yelaho kha miraru. Zwino ndi khou ṱoḓa u tou
amba na mufumakadzi hoyu, lwa tshifhinganyana. Huno izwi
ndi mini? Ndi u kwamana na muya wawe. Vhunga Yesu o ita
musadzi ngei tshisimani, u kwamana namuyawawe.
181 Zwino, arali Murena Yesu, mufumakadzi, a nga
nnzumbululela zwo khakheyaho kha iwe, kana tshini na tshini
tshe wa ḓela tshone, kana tshiṅwe tshithu ngazwo, tshine wa zwi
ḓivha uri a thi ḓivhi tshithu nga hatsho, kana tshiṅwe tshithu
tshi ngaho zwenezwo, naa u ḓo tenda uri ndi Ene? Zwi teya uri
zwi vhe Ene, naa zwi nga si ralo? [Khaladzi u ri, “Ee.”—Mudz.]
Zwi teya uri zwi vhe Ene. Arali A tshi ḓo zwi ita, zwenezwo
roṱhe ri ḓo livhuwa u ḓivha uri ri khou…uri Ipfi Ḽawe ndi ḽone,
zwenezwo ri nga vheya fulufhelo kha izwo.
182 Zwino, arali A tshi nga dzumbulula thaidzo yaṋu, kha
nṋe, ngeno nṋe ndi sa ni ḓivhi, nahone izwo ni a zwi ḓivha;
fhedzi zwino arali A tshi nga nnzumbululela thaidzo yaṋu, kana
tshiṅwe tshithu nga inwi, zwo ralo hezwo zwi sumbedza uri hu
na Muya hafha, huṅwe fhethu, une wa u ḓivha, nahone u ya zwi
ḓivha uri nṋe a thi u ḓivha. Ngauralo hu ḓo vha hu si muthu, hu
ḓo vha huMuya. Huno hezwo ndi zweMudzimu vha fulufhedzisa
kha tshino tshifhinga tsha Efesa. Naa u ya tenda izwo sa zwi re
Ngoho? [Khaladzi u ri, “Ee, ndi a ralo.”—Mudz.] Ngavhe A tshi
zwi tendela.
183 Ndi vhona tshithu tshithihi, u khou tambudzwa nga tshiṅwe
tshithu tshi ngaho thaidzo dza u valea ningo nṱha hafha kha
ṱhoho yawe. Heyo ndi ngoho. Naa yo ralo? Imisa tshanḓa tshau
arali hezwo zwi zwone. Fhedzi u valea ningo zwi nga si vhange
uri u atsamule nga u ralo, ngauralo u na duda ḽi sa imi, naḽo-vho.
Ndi zwone. A u bvi Phoenix. U bva hune ha vha na—ha vha na
zwikwara zwinzhi, miri. U bva ngei Flagstaff. Izwo ndi zwone.
Ni ya tenda uri Mudzimu a nga mmbudza uri ni nnyi? [Khaladzi
u ri, “Ee.”—Mudz.] Ni pfi Vho. Mme Earl. Ee. [“Ndi zwone.”]
Ndi zwone, zwo ralo? Zwino tshimbila, u tshi tenda, zwoṱhe zwi
ḓo fhela.



30 IPFI ḼO AMBIWAHO

184 Zwino Ha shanduki mulovha, ṋamusi, na lini na lini?
[Tshivhidzo tshi ri, “Amen.”—Mudz.] Zwino, Khotsi wa Ṱaḓulu
vha a zwi ḓivha uri ndi hone ndi khou tou bva u vhona uyu
musadzi. Ni a vhona Ipfi ḽi tshi khou khwaṱhisedzwa. Zwino,
a zwo ngo ralo kha nṋe, ndi tou vha muthu zwawe. Vhunga
heyi khudzaipfi, a i ambi arali ndi sa khou amba nga khayo,
kana muṅwe muthu. Huno na muthu ha ambi. Fhedzi ndi Muya,
nahone hoyoMuya u henefho vhukati haṋu. Ni a vhona? Ndi Ene
mufhodzi, hu si nṋe.
185 Hu ita hani, muṋe wanga? Muṅwe munna a re muthu wa
mutsinda kha nṋe. A thi mu ḓivhi hoyu muthu. Zwino, u ya nga
hune nda ḓivha, a thi athu umu vhona vhutshiloni hanga.
186 Fhedzi zwino Muya, Muya Mukhethwa, Muya Mukhethwa
na Yesu Kristo ndi Muya muthihi. Muḓodzwa, Yesu, Muthu, o
vha a Murwa wa Mudzimu, fhedzi Muya Mukhethwa we wa
vha u Khae ho vha hu Mudzimu. “Khotsi Anga vha dzula kha
Nṋe.” Ni a vhona, Ndi Muya Mukhethwa, ngauralo hu kha ḓi
vha Mudzimu.
187 Zwino arali nda nga tou ḓibvisa, hoyo muthu a nga ḓibvisa,
nnḓa ha nḓila, zwenezwo hetsho tshipiḓa tsho fa, zwenezwo a
tendela Muya wa Vhutshilo wa ya wa shuma. Ni a vhona? Ndi
ngazwo ndi tshi lindela lwaminiti, uri ndi vhone zwine zwa iteya
u swika nḓodzo i tshi thoma.
188 Arali Murena Mudzimu, Ane Vhuhone hawe ra vha khaho, a
nnzumbululela, muṋe wanga, thaidzo yau, kana tshiṅwe tshithu
tshe wa ita, kana—kana tshiṅwe tshithu nga ha iwe, tshiṅwe
tshithu-vho. Zwo tou ralo, ri tshi amba zwinzhi, ndi hone
zwinzhi zwi tshi ṱuwa. Fhedzi, ni a vhona, hu na vhaṅwe vho
imaho mudubani. Fhedzi arali A nga tou mmbudza uri thaidzo
yau ndi mini, naa u ḓo ntenda uri ndi mulandaWawe, nahone wa
tenda uri U hone? [Murathu u ri, “Ee.”—Mudz.] U zwimba. Ndi
zwone? [“Zwo tou ralo. Ee.”] Ndi zwone.
189 Zwino ni ri, “Izwo zwo itwa hani?” Ndi tama ndo vha ndi
tshi zwi ḓivha. A hu na muthu ane a nga zwi ṱalutshedza. Hezwo
ndi vhuṱolo. Ni a vhona?
190 Hafha, uri ni kone u ḓivha, ndi khou vhona tshiṅwe tshithu-
vho, yone ndingo; u na vhulwadze ha mbilu, naho-vho. Imisa
tshanḓa tshau. Vho. Anderson, vha nga ya hayani zwino, Yesu
Kristo u ḓo vha fhodza. Izwo ndi zwone. Kha vha tou tenda, kha
vha vhe na lutendo. Vha so ngo timatima.
191 Hu ita hani, muṋe wanga? A ri ḓivhani. A thi u ḓivhi. U ya
nga hune nda ḓivha, ndi lwa u thoma ndi tshi u vhona, uri ndi u
ḓivhe. Izwo ndi zwone. Fhedzi U ya ri ḓivha, riṋe roṱhe.
192 Zwino u ya ḓivha uri ndi ngani hezwi zwi tshi khou iteya?
Ndi tshilidzi Tshawe tshi khou zwi tendela, uri tshi ḓise havha
vhathu kha luvalo lwa Mudzimu. Zwino, ndi sa ḓivhi tshithu
nga iwe, ndi sa u ḓivha na nga iṅwe nḓila-vho, u tshi tou vha



VHUṰOLO 31

mutsinda we a ḓa fhano. Zwino zwi ḓo vha vhuṱolo ho fhelelaho
uri tshiṅwe tshithu tshi iteye, u—u ḓivha tsho khakheyaho kha
iwe, kana tshiṅwe tshithu tshe wa ita, kana tshiṅwe tshithu tshe
wa vha u so ngo teya u ita, kana tshiṅwe tshithu tshe ngavhe wo
ita, kana zwine wa vha zwone kana tshiṅwe tshithu nga iwe. Zwi
ḓo teya u vha vhuṱolo, ngauri a hu na nḓila ya uri muthu a nga
vha nnyi kana nnyi a ḓivhe izwo, nnḓani ha iṅwe nzumbululo ya
zwi sa vhonali. Izwo ndi zwone. Zwino arali A nga ita hezwo
kha iwe, vhukati hau na nṋe, uri vhathetshelesi vha…hu si
musumbedzo, fhedzi uri vha vhone yone—yone Efesa fhano, uri
hetshi ndi tshithu tshi ṱumanyaho vhukati ha dinomineisheni na
Shango ḽa Vhugala. O zwi fulufhedzisa, uri vha fhiwe fulufhelo
ḽa uri zwine ra khou amba ndi Ngoho.
193 Zwino uri ndi u ḓivha, u ya zwi ḓivha uri a thi ralo. Hezwo
ndi, imisa tshanḓa tshau uri vhathu vha vhone uri u…ndi, a
thi athu u vhona hoyu muthu vhutshiloni hanga. U sokou vha
muthu o imaho henefha. Vhudzisani muṅwe wa avha vhaṅwe.
Fhedzi u khou tambula nga u zwimba. U dovha hafhu wa vha
na vhulwadze ha marambo. Hezwo ndi zwone. Wo bva kule, uri
u swike fhano. A u Muamerika. U Mukhanada. Wo ḓa na murwa
ane a vha na ṱhupho ḽa muhumbulo. Hezwo ndi ngoho. U khou
ṱoḓa ndi tshi u vhudza uri u bva gai? U bva kha vunḓu ḽa ngei
Sasketchewan, ḓorobo ya Saskatoon. Tenda ngambilu yau yoṱhe,
huno Mudzimu vha ḓo u humisela murahu hayani wo fhola, na
murwa wau, arali u tshi tenda. U ya zwi tenda? Mudzimu vha u
fhaṱutshedze.
194 Naa ni ya tenda? [Tshivhidzo tshi ri, “Amen.”—Mudz.]
Murena Mudzimu u kha ḓi vha Mudzimu. Ni a vhona? A hu na
muṅwe fhedzi Ene.
195 Hu ita hani? Khoyu mufumakadzi hafha, mutsinda kha nṋe,
khaṅwe ndi muhulwanenyana. A thi athu u mu vhona; fhedzi
u tou vha—u tou vha musadzi o imaho hafha. Ndi khou teya u
ṱavhanya, ngauri ndi tou vha na ya sumbe kana miniti ya malo
zwino, ni a vhona. Itanu lavhelesa hafha. Naa ni ya tenda uri izwi
zwithu ndi ngoho? Nga mbilu yaṋu yoṱhe? Ni ya zwi ḓivha uri a
zwi konadzeyi uri nṋe ndi ḓivhe zwo khakheyaho kha inwi, kana
tshiṅwe tshithu nga inwi. Fhedzi kha Mudzimu zwi a konadzeya
uri a ḓivhe, ngauri O ḓivha na phanḓa ha musi shango ḽi tshi
vha hone. Naa izwo a si zwone? [Khaladzi u ri, “Hezwo ndi
zwone.”—Mudz.]
196 Ndi vhangana vhane vha tenda izwo sa zwi re ngoho?
[Tshivhidzo tshi ri, “Amen.”—Mudz.] Zwo ralo. Tshifhinga
tshoṱhe tshine na bonya maṱo aṋu u A zwi ḓivha. Ha na magumo.
Huno itanu elekanya; nga tshilidzi Tshawe tshe A tshi sumbedza,
na Mafhungo maḓifha Awe, tshithu tshithihi tshe A fulufhedzisa
u ita. Zwenezwo hu na Ṱaḓulu, nahone ri khou ya hone. Huno
zwino ri kha heyi Efesa. Ri kha ino, ri khou bva kha inwi, ra
dzhena kha iṅwe.

197 U na zwithu zwinzhi zwo khakheaho kha iwe, vhukonḓi,
zwithu zwinzhi zwo khakheya. Huno a u bvi fhano. U bva
vhukovhela ha fhano. U bva ngei California. Hezwo ndi zwone. U
dovha hafhu wa vha na murwa o ṱhupheyaho. Hezwo ndi zwone.
U…Huna tshiṅwe tshithu, ndi khou dzulela u vhonamaḓi kana
dzivha ḽihulu. Oo, ndi, u na—u na muṅwe muthu a re tsini na
iwe, ane a dzula ngei Chicago, ane a nnḓivha. Hezwo ndi zwone.
Hezwo ndi ngoho. Zwino, u ya zwi ḓivha uri a thi u ḓivhi, fhedzi
naa u ya tenda uri Mudzimu u ya ḓivha uri ndi iwe nnyi? Vho.
Mme McGuire. Vho wana khumbelo yavho. Tshimbila hayani u
tshi livhuwa Mudzimu.

Hu ita hani? Umuthumuṱukuwamaanḓa.
198 Fhedzi u lwala na malwadze a zwi ṱhonifhi muthu.
Ndi vhangana vho no ḓivha izwo? [Tshivhidzo tshi ri,
“Amen.”—Mudz.] Ri tou ḓivha uri a zwi na ṱhonifho yamuthu.
199 “Arali iwe wa nga tou tenda nga mbilu yau yoṱhe na muya
wau woṱhe!” Heyo phihamela i ḓo u ṱutshela arali wa nga tenda
nga mbilu yau yoṱhe.
200 Thaidzo ya khana, naa u ya tenda uri i ḓo u ṱutshela, nayo-
vho, khaladzi, nahone u ḓo fhodzwa? Wo kwama mini? U kha
maga a fumbili u bva kha nṋe, kana u fhira. O kwama Makone.
Ndi nyivhirinyivhiri, ya tsinga. U ḓo fhola.
201 Hetshi ndi tshithu tsha vhuḓi tshe hoyu musadzi a imela
hafha. U tou vhamutsinda tswititi. A thi athu u vhuya nda vhona
uyu musadzi. Fhedzi o ḓiswa fhano nga muṅwe muthu. Huno
tshine tsha mu ḓisa fhano, ho vha ngauri o pfa theiphi ye nda
ita. Huno u fhano u khou ṱoḓa ndovhedzo ya Muya Mukhethwa.
Hezwo ndi zwone kokotolo zwe a ḓela fhano. Hezwo ndi ngoho,
mufumakadzi muṱuku. Ndi zwone. Iḓa hafha.
202 Mudzimu a funeyaho, ngavhe uyu ṅwana o imaho hafha,
ane a khou kwashekanya u bva swiswini a tshi ḓa kha Tshedza,
ngavhe a tshi ṱanganedza Muya Mukhethwa; a humele hayani
hawe na kha vhafuṅwa vhawe, a vha sumbedze zwithu zwihulu
zwe Yesu a mu itela. Amen.

Mudzimu a ni fhaṱutshedze. Ni so ngo timatima. Tendani.
203 Mudzimu u ya kona u fhodza mazhuluzhulu oṱhe nga u
fhambanana nahone (naa ni ya tenda izwo?) dzinyimele dza
mphihamela, nahone a u fhodza. Naa u ya tenda izwo? Zwenezwo
tshimbila, u tende nga mbilu yau yoṱhe. Ngavhe Mudzimu a tshi
u fhaṱutshedza, murathu.
204 Ni na miṅwaha mingana? [Khaladzi u ri, “Furaru-
malo.”—Mudz.] Wo teya u bva kha mazhuluzhulu lwa tshifhinga
tshilapfu, naa a u ngo ralo? U na maitele oṱhe a u vhilaela, na
zwoṱhe zwine zwa khou iteya kha iwe. Fhedzi zwo u ṱutshela
zwino. Ee, muṋe wanga.

205 Mudzimu u ya fhodza mazhuluzhulu, thaidzo ya thumbuni,
nayo-vho. Naa u ya tenda izwo? Zwenezwo tshimbila u ḽe zwine
wa tama u ralo. Yesu Kristo o u fhodza.
206 Naa ni ya tenda nnḓa ngeyo, muṅwe na muṅwe waṋu?
[Tshivhidzo tshi ri, “Amen.”—Mudz.]
207 Hu na munna o dzulaho o ambara yone—yone hemmbe, o
lavhesa kha nṋe, ee, o lavhelesa fhasi kha hemmbe yawe. Ee.
Naa u ya tenda uri Mudzimu u ya kona u fhodza thaidzo ya
thanga, a nga u fhodza? Wo vha u tshi khou tenda zwenezwino
(naa wo vha u sa khou ralo?), tshifhinga tshithihi tshe hoyu
mutukana muṱuku a fhodziwa kha nyimele ya phihamela.
Tshimbila hayani, mufuṅwa, ni khou ya u fhola, na inwi-vho, ni
a vhona. Tendani nga mbilu yaṋu yoṱhe.
208 Mufumakadzi muṱuku o dzulaho tsini na mufumakadzi
waṋu hafho, naa u nga tenda uri maṱo au a ḓo fhola, nao-vho?
U ya tenda uri Mudzimu vha ḓo fhodza iyo thaidzo ya maṱo?
Imisa tshanḓa tshau arali hezwo hu zwine wa khou rabelela. Ni
a vhona?

Vho kwamamini? YesuKristoMurwawaMudzimu.
209 Naa u ya tenda? Naa u ya tenda, muthu muṱuku? Mudzimu u
ya kona u fhodza heyo nyimele ya malofha, a i lugisa, (naa izwo
u ḓo zwi tenda?) uri a nga bvisela kule izwo zwithu zwa swigiri
nahone a u fhodza. Naa u ya tenda izwo? Tshimbila u Mu vhudze
uri wo zwi tenda, nahone u tshimbile.
210 Iḓa, muṋe wanga. U na thaidzo ya thumbuni. Naa u ya tenda
uri Mudzimu a nga i fhodza, a i lugisa? [Murathu u ri, “Ee, ndi a
ralo.”—Mudz.] Tshimbila, zwi tende; u ḓo fhola, u ḓo fhodziwa.
211 Iḓa, ḓisai hoyu mutukana muṱuku. Lavhelesa hafha, murwa.
U bva nḓilani dza kule. Tshiṅwe tshifhinga hu ya shanduka kha
vhulapfu, ha shanduka kha mutsho, hu ya ralo, u fhodza nyimele
ya mphihamela. Fhedzi hu na phodzo nthihi i na vhuṱanzi, Yesu
Kristo Murwa wa Mudzimu. O ṋetshedza Murwa Wawe, uri wau
a fhodziwe. Naa u ya tenda izwo? Zwi tende nga mbilu yau
yoṱhe, uri zwi mu ṱutshele. U ḓo vha wa vhuḓi, muthu o fholaho.
Mudzimu a ni fhaṱutshedze, khaladzi.
212 Naa u ya tenda? Naa Mudzimu u kha ḓiita vhuṱolo?
[Tshivhidzo tshi ri, “Amen.”—Mudz.] Zwi sa ṱalutshedzei, zwi
sa elekanyei, zwithu zwine vhathu vha si pfesese uri zwi ralo
hani, fhedzi zwi kha ḓi vha ngoho, naa a zwi ngo ralo? [“Amen.”]
Zwino ndi vhangana vho no khou pfa, na u ḓivha muyani waṋu,
uri hu teya u vha na Tshiṅwe tshithu hafha tshi fhiraho u pfesesa
ha muthu?
213 Zwino, ndi elekanya uri ro vhidza vha swikaho fumiṱhanu
kha uyo muduba, muṅwe na muṅwe wavho; na vhaṋa kana
vhaṱanu, vha rathi, henefho kha muduba, vha si na garaṱa dza
thabelo, kana tshini na tshini tshe vha vha vha tshone henefho



34 IPFI ḼO AMBIWAHO

kha muduba, u bva nnḓa kha vhathetshelesi. Fhedzi zwino ri tou
vha khaminiti muthihi wa tshifhinga, wa u vala.

214 Naa O zwi ita kokotolo nga nḓila ye A ri U ḓo zwi
ita ngayo? [Tshivhidzo tshi ri, “Amen.”—Mudz.] Zwino ndi
vhangana vhane vha tenda uri Ha shanduki mulovha, ṋamusi,
na lini na lini, vha pfaho Vhuhone Hawe? [“Amen.”] Zwino
ni a vhona Vhuhone Hawe. Zwino maṱo aṋu o vhona, nḓevhe
dzaṋu dzo pfesesa, nahone Mudzimu o khwaṱhisedza, phanḓa
ha maṱo aṋu, Vhuhone Hawe. Huno honoho ndi hone hune na
pfa tshifhinga tshoṱhe, ndi hone vhune ha ni haṱula musi ni tshi
khakha, nahone ha ni vhudza uri ni so ngo zwi ita, hoyoMudzimu
muthihi o vha a vhonalaho kha inwi fhano ano masiari, kha
mishumo Yawe. Ndi vhangana vhane vha khou ri “amen” kha
izwo? [“Amen.”] Zwo tou ralo, ndi zwenezwo. ZwinoU fhano.

215 Naa u hone muthihi afha vhukati hashu, a sa athu u vha
Mukriste; a sa athu u vha na u ḓibula, ni tou vha ni sa athu
ya tshivhidzoni? Naa ni ḓo ralo u ima, na ri, “Ndi khou ṱoḓa u
ima, hu si kha iwe, mushumeli; fhedzi ndi khou ṱoḓa u ima musi
ndi Vhuhoneni ha hoyu Muthu, Yesu Kristo, Ane a vha Muya
Mukhethwa nṱha hashu zwino. Ndi khou ṱoḓa u ima nahone
nda ri, ‘Ndi khou ṱoḓa U tshi ntshidza kha zwivhi zwanga’”?
Ndi zwenezwo fhedzi zwine nda khou ṱoḓa ni tshi ita, itanu ima
fhedzi, huno hezwo zwi ḓo ṱanziela. Ndi zwenezwo fhedzi zwine
ra vha na tshifhinga tsha u ita. Ni ri, “Ndi khou ṱoḓa u vha
Mukriste.” Imani ngamilenzhe yaṋu, nahone ni dzulemurahu.

216 Naa u hone muthihi ngomu tshifhaṱoni? Ndi vhangana vha
re ngomu tshifhaṱoni? A tho ngo teya u ri, “Naa u honemuthihi?”
ngauri hu nga vha na vha fhiraho muthihi. Ndi vhangana ngomu
tshifhaṱoni vhane vha ḓo ima zwino, huno vha ri, “Ndo khakha,
Mudzimu. Nkhangwele. Ndi ḓo takuwa nda U ṋeya vhuṱanzi ha
uri ndo khakha. Ndi ḓo dzula fhasi musi ndi fhano Vhuhoneni
Hau. Ndi ḓo dzula fhasi”? Itanu ima.

217 Naa u hone muthihi, hu na vha fhiraho muthihi? Tshanḓa
tshithihi. Mudzimu a ni fhaṱutshedze, munna muṱuku. Naa hu
na muṅwe? Mudzimu a ni fhaṱutshedze. Naa hu na muṅwe?
Mudzimu a ni fhaṱutshedze. Mudzimu a ni fhaṱutshedze.
Mudzimu a ni fhaṱutshedze, murathu. Naa u hone? Mudzimu
a ni fhaṱutshedze, murahu hafho. Naa hu na muṅwe, “Ndo
khakha. Mudzimu, nkhangwele”? Mudzimu a ni fhaṱutshedze,
muṋewanga. “Ndo khakha. Ndi—ndi humbela pfarelo, Murena.”
Mudzimu vha ni fhaṱutshedze. Mudzimu vha ni fhaṱutshedze.
Mudzimu vha ni fhaṱutshedze.

218 Naa hu na muṅwe muthu o vhaho wa u humbulela uvhu
vhushumeli, huno zwino ni a ṱuṱuwedzeya uri ndi ngoho?
Imani henefho, huno ni ri, “Mudzimu, nkhangwele.” Itanu imisa
tshanḓa tshaṋu, ni ri, “Ndo—ndo vha wa u humbelela zwiṱuku,

Mukomana Branham; zwo ṱuwa zwoṱhe zwino.” Imisani tshanḓa
tshaṋu. Namuthihi zwawe? Ndi a livhuwa.
219 Ndi vhangana vhane vha tenda Izwi? Hu nga si vhe
nṋe; fhedzi ndi Kristo, Murwa wa Mudzimu. Ndi a livhuwa.
Zwenezwo ni ḓo vhona zwithu zwihulu u fhira hezwi zwi tshi
itiwa, tenda na tenda fhedzi. Itanu dzula na Kristo. Ndi ḓo ita
zwoṱhe zwine nda kona uri ndi dzule Nae, nṋemuṋe.
220 Zwino ndi vhangana ngomu afha vha lwalaho nahone vha
na ṱhoḓeya, imisani tshanḓa tshaṋu, “Ndi—ndi khou lwala,
Mukomana Branham, ndi na ṱhoḓeya”? Ni a vhona, itanu
lavhelesa kha vhathu. Zwino na ni ḓo ralo u ita izwi na sokou
tenda ipfi ḽanga nga iyi nḓila? Kha ri vheyane zwanḓa, musi ndi
tshi sumba zwanḓa zwanga kha inwi.

Kha ri rabele.
221 Mudzimu a funeaho, ndi ḓisa kha Iwe havha vhathetshelesi
vhaṱuku, ano masiari, he ra pfa na u vhala Ipfi ḽa Mudzimu. Ri a
ḓivha uri tshipiḓa tshiṅwe na tshiṅwe ndi Ngoho, ngauri ndi Ipfi
Ḽau. A ro ngo zwi tenda zwino sa zwi re ngoho fhedzi; ri a zwi
ḓivha uri ndi ngoho. Ro U vhona, Murena, ita tshiṅwe tshithu
tshine tsha ḓo ita vhathu uri vha ḓivhe uri hu kha ḓi vha na…
Nnḓani ha vhuṱolo ha—ha shango, na tshikhala, na milayo ya
mvelo yaMudzimu, ri a kona u vhona hafha hunemulayowa lufu
wa khou shuma kha muvhili wa muthu, he saintsi ya kundelwa
u—u fhodza nga ṱhoḓoluso dzavho. Huno, Murena, ri a livhuwa
nga havho vhathu. A ri vha dzhieli fhasi. Ri a livhuwa ngavho.
Fhedzi,Murena,musi zwi tshi ḓa fhethu hune vha kundelwa u isa
phanḓa na u shuma, zwino ri vhona tshanḓa Tshau tshihulu tshi
tshi bvelela; ri tshi ḓivha uri a hu namuthu ane a nga vha fhodza,
ngauri u ḓo teya u vha a dokotela, kana a teya u dzhiya maṅwe
a madzilafho. Fhedzi u vhona Murwa wa Mudzimu a tshi tsela
fhasi, huno enewe a ita pfulufhedziso, ine roṱhe ra tenda khayo.
222 Huno muṅwe na muṅwe o imisela tshanḓa tshawe nṱha,
a so ngo tshidzwaho, nahone—nahone vha ṱoḓa u tshidziwa.
Mudzimu, tshiṅwe tshithu tsho tsivhudzambilu dzavho. Vhaṅwe
vhavho vho ri “vho khakha,” khaṅwe vho humela murahu
nahone vha ṱoḓa u vhuya murahu. Ndi a rabela uri U vhuise
muṅwe na muṅwe murahu. Ngauri vha a ḓivha, Murena, nahone
vho ḓivha…Vhunzhi havho vha nga vha vho nnḓivha, kana
nga ha nṋe, lwa heyi miṅwaha, huno vha zwi ḓivha uri a hu
na tshivhuya kha muthu, huno nga maanḓa kha nṋe. Hu nga
vha hani na tshivhuya? Fhedzi vha a vhona iḽo Ipfi, ḽe Mudzimu
a fulufhedzisa, ḽi tshi vhonadzwa. Vha a ṱuṱuwedzeya uri Ndi
Ngoho. Vho Ḽi ṱanganedza.
223 Vhanzhi hafha a tho ngo kona u vha ḓisa kha puḽatifomo.
Huno, Khotsi, Iwe u ya tendelana na nṋe, a tho ngo vhuya nda ri
ndi zwithu zwine nda nga ita, u fhira u ḓisendeka kha Iwe, huno
nda tendela Iwe u tshi mmbvisa nḓilani nahone wa vheya Muya

Wau henefho uri u shume. Zwino, Khotsi, nga u vhona uri muthu
muthihi a nga ita izwo, muṅwe a nga ralo u zwi ita, ndi rabela
uri muṅwe na muṅwe o vheyaho zwanḓa zwawe kha muṅwe, ane
a khou lwala na u ṱhupheya, a fhodzwe nga tshino tshifhinga.
224 Tendela Muya Mukhethwa muhulu u fhire kha tshino
tshifhaṱo zwino nahone u fhodze muṅwe na muṅwe.
Tshidza muṅwe na muṅwe, Murena. Ṋeya tshenzhemo tsho
raloho. Ḓadza nga Muya Mukhethwa, Murena, kha havha
vhathetshelesi. Oo, ri khou lavhelesana na Iwe uri u ite zwithu
zwihulu ino vhege i ḓaho. Zwi litshe zwi ralo, Murena, zwino,
nga Dzina ḽa Yesu Kristo.
225 Zwino kha ri ime roṱhe nga milenzhe yashu. Naa ni ya tenda
nga mbilu yaṋu yoṱhe? Zwino ndi a kanakana arali khaladzi
ashu, ngei kha piano afho, a tshi nga ri ṋeya lwone—lwone—
lwone luimbo luṱuku lwa hezwi, “Ndi Ḓo Mu Renda. Ndi Ḓo Mu
Renda.” No no lu pfa ulwo? Zwino kha ri lu imbe, roṱhe. Zwino ri
ḓo fulufhela u ṱangana na inwimatshelo ngamadekwana. Zwino
ri ḓo balangana nga nḓila ya tshiofisi, zwenezwino, fhedzi ndi
khou ṱoḓa u imba holwu luimbo na inwi. Zwo luga, kha ri thome.

Ndi ḓoMu renda, (kha ri imise zwanḓa zwashu)
Ndi ḓo Mu renda,

Rendani Ngwana yo felaho vhaitazwivhi;
Mu ṋeeni vhugala, vhoinwi vhathu noṱhe,
Ngauri Malofha Awe o ṱanzwa dondo ḽiṅwe na
ḽiṅwe.

226 Kha ri kotamise ṱhoho dzashu zwino u itela thabelo ya uri
ri balangane. Zwo luga, Mukomana Jewel Rose u khou ya u ri
balanganya. Mudzimu a ni fhaṱutshedze, Mukomana Rose, musi
ri tshe ro ralo kha dzashu… 

Nḓivhadzo ya nzivhanyedziso

Pfanelo dzoṱhe dzo londolwa. Heyi bugu i nga ḓi ganḓiswa 
nga tshiganḓisi tsha hayani u itela u shumiswa nga muthu 
ene muṋe kana uri i anḓadziwe, hu si na mbadelo, sa 
tshishumiswa tsha u phaḓaladza Mafhungo-maḓifha a Yesu 
Kristo. Heyi bugu i nga si kone u rengisiwa, u bveledzwa 
hafhu nga maanḓesa, ya poselwa kha website, ya vhulungiwa 
kha sisteme ya u wana mafhungo, ya ṱalutshedzelwa kha 
dziṅwe nyambo, kana ya shumiswa kha u ṱuṱuwedza u 
humbela tshelede hu si na thendelo yo ṅwaliwaho zwi khagala 
nga Voice Of God Recordings®.

U itela u ḓivha zwinzhi kana u itela zwiṅwe zwishumiswa zwi 
wanalaho, kha vha kwame:

Voice of God RecoRdinGs
P.o. Box 950, JeffeRsonVille, indiana 47131 U.s.a.

www.branham.org


